
TOLOSALDEKO KOMUNIKAZIO TALDEA, SM-KO KIDEAK: 

Tolosaldeko gizarte eragileak

TOLOSALDEKO ATARIA DIRUZ LAGUNTZEN DUTEN ERAKUNDEAK:
Udalak:Abaltzisketa, Aduna, Alegia, Alkiza, Albiztur, Altzo, Amezketa, 
Anoeta, Asteasu, Baliarrain, Belauntza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegieta, Irura, Larraul, Leaburu-Txarama,
Lizartza,  Orendain, Orexa, Tolosa, Amasa-Villabona eta Zizurkil

ATARIAk ez du 
bere gain hartzen
aldizkarian 
adierazitako 
esanen eta iritzien 
erantzukizunik.

E
txean gaude. Telebista ez dugu apenas pizten
gurean, baina semea erdi gaixo eta, badakizue,
entretenitzeko zapping pixka bat egiten utzi
diot. Halako batean... «Begira, ama, neskak pi-
lotan! Baina, ba al dakite neskek pilotan?»,
esan dit harrituta lau urteko txikiak, ustez,

berdintasunean hezten ari naizen lau urteko txikiak. Ele-
fanteak pilotaren atzetik ikusi balitu bezala erreakziona-
tu du.  

Banekiena berretsi dut orduan. Gauzak
oso gaizki egiten ari gara. Ikusezinak gara
oraindik emakumeak zenbait esparrutan,
ondorioz, ez dakigu.  Hori da lau urteko
ume batek jendartetik, hedabideetatik, jo-
lasetatik, espazio publikoen erabileragatik,
ipuinetatik, abestiengatik, mozorroetatik,
etxeko martxatik,... jaso duen mezua. Hori
da helarazi diogun mezua, aurkako saiake-
rak egin baditugu ere. Umeek, hitzak ez,
umeek ingurua ikertu eta horixe barnera-
tzen dutelako.

Eta bien bitartean, oraindik zenbait gi-
zonezko kexu dira, egun batez, Donostiako kaleak ema-
kumeok hartzen ditugulako, zertarako eta, bost kilome-
troz, korrika egiteko. Zertarako eta aldarrikatzeko kaleak

gureak ere badirela. Zertarako eta, tarte horretan behin-
tzat, zaintza guregan ez den beste norbaitengan egokitze-
ko. Zertarako eta behingoz, emakumezkoak izan gaitezen
gizonezkoen eta jendartearen txaloak jasotzen ditugu-
nak. Zertarako eta eskubide berdintasunaren alde borro-
katzeko. 

Honen harira, gizonezko lagun (gazte) batek esan zi-
dan berari ez zitzaiola ondo iruditzen Lilatoiarena. «Be-

harrezkoa al da neskak bakarrik izatea?»
Bera berdintasunaren alde dagoela eta bo-
rroka elkarrekin egin behar dugula. Hain
justu, emakumeak esparru publikoa har-
tzen dugun egun bakar horretan egin be-
har dugu elkarrekin borroka. 364 egunez
kontrakoa izateak, ordea, ez du asaldatzen
nire laguna, ez du borrokarako beharrik
ikusten telebistako kirol saio guztietan gi-
zonezkoak baino azaltzen ez direnean.
Edota ikastola atarian amak baino ez dau-
denean. Edota etxeko-lanen karga emaku-
meongan jausten denean. Edota lan ber-
beraren truke soldata baxuagoa irabazten

dugunean. Edota ehunka emakume bortxatu, eraso eta
erailtzen dituenean indarkeria matxistak. A zer kasualita-
tea! Barneko borrokalaria martxoaren 8an esnatzen zaie
askori, 9an berriro lokartzeko. 

«Eta beharrezkoa al da neskak bakarrik izatea?» Bai, la-
gun berdinzale hori. Beharrezkoa da. Eta gure txikiek ele-
fanteak ikusten jarraitzen duten bitartean, Donostiako
kaleetan korrika irteten diren milaka emakume horiek
animatzen behar zaitugu, gainera.

NOELIA LATABURU
ORTIZ

KAZETARIA 

Begira, ama, 
elefanteak pilotan!

Banekiena berretsi dut orduan. Gauzak
oso gaizki egiten ari gara. Ikusezinak

gara oraindik emakumeak zenbait
esparrutan, ondorioz, ez dakigu

Azaleko irudia: 
Ibai Luque

URTEKO HARPIDETZA KUOTA: 80 €

Txapartegiren egoeraz galdera
Suitzako parlamentuan

Erredakzioa

Joan den martxoaren 8an Carlo
Sommaruga, Suitzako alderdi so-

zialistako parlamentariak idatzizko
galdera aurkeztu zion Suitzako Kon-
tseilu Federalaren Justizia eta Polizia
sailari Nekane Txapartegiren egoera-
ren inguruan. 

Galderan jasotzen den moduan,
Txapartegi 2016ko apirilaren 6tik dago
atxilotua Suitzan, Espainiak eskatuta-
ko estradizio agindua betetzeko zain.
Galderak, Guardia Zibilak 1999ean 26

1999an egin zizkioten torturen
eta 2015ean Espainiako poliziek
Suitzan egindako jarraipenen
inguruko galderak egin dituzte

urte zituela atxilotu eta torturatu zuela
gehitzen du.

Suitzako gobernuak aurreko mar-
txoaren 13an erantzun zuen, kasua
«berezia dela» eta salaturiko oinarriz-
ko eskubideen bortxaketa «larria» dela
esanez. Prozedurak «tarte luzea» hartu
duela ere onartu zuen. Justizia Bulego
Federalak tortura salaketa «atentzio
handiz» aztertzen dabilela dio gober-
nuak eta erabakia «goiz» iritsi beharko
litzatekeela gehitu du.Galdera eta
erantzuna eskuragarri daude Suitzako
parlamentuko webgunean.

Bestalde, martxoak 8an bertan, Ber-
deen taldeko Denis de la Reussille par-
lamentariak Espainiar poliziak
2015eko urtarrilean Txapartegiri egin-
dako jarraipenen inguruan beste gal-

dera bat sartu zuen parlamentuan, gai
honen inguruan oraindik ez da eran-
tzunik jaso. 

Erabakiaren zain
«Nekaneren haserrea eta ezin ulertua
gero eta handiagoak dira», bere gertu-
koek azaldu dutenez: «Ezin du ulertu
zergatik ez duten erabakirik hartu
oraindik, ezin du ulertu teorian tortu-
raren aurka dagoen estatu batek ez
ikusiarena egin izana». Apirilaren 6an
beteko da urtebete atxilotu zutela.

Sei urte eta bederatzi hilabeteko zi-
gorra zuen asteasuarrak; 18/98 auziko
Xaki atalean zigortu zuten eta berriki
Auzitegi Gorenak hiru urte eta erdira
murriztu dio zigorra Zigor Kodeko 579
bis 4 artikulua baliatuta.

Hilaren hasieran Zizurkilgo Joxe Arregi plazan elkarretaratzea antolatu zuen Nekana Libre plataformak. JON MIRANDA

ASTEASU
POLITIKA

www.ataria.eus . 107.6 fm
2017ko martxoaren 17a

Udaberrirako ikastaro
eskaintza zabala aukeran
Erredakzioa

Amasa-Villabonako kultura saila-
ren bulegoan eman beharko da

izena, astelehena baino lehen
09:00etatik 12:00etara. Taldea osatze-

Eneko Amondarain irudian, sukaldaritza ikastaro bat eskaintzen Behar Zana elkartean. JON MIRANDA

107.6 fm . www.ataria.eus 
2017ko martxoaren 17a

TOLOSALDEA
GIZARTEA

IKASTARO ESKAINTZA
SENDABELARRAK 
Hasiera: martxoaren 21etik ekainaren
20ra.
Iraupena: 28 ordu
Irakaslea: Izaskun Gurrutxaga
Noiz: astearteetan 18:30etik 20:30era.
Prezioa: 65 euro Villabonan
erroldatutakoentzat eta 80 euro
gainerakoentzat.
Hizkuntza: gehienbat euskaraz. 
EGURRA TORNEATZEA ETA
ESKULTURA
Hasiera: martxoaren 29tik ekainaren
14ra.
Iraupena: 30 ordu.
Irakaslea: Xabier Amonarriz.
Noiz: asteazkenetan 17:30etik 20:30era.
Prezioa: 75 euro Villabonan
erroldatutakoentzat, gainerakoentzat 90
euro.
Hizkuntza: gaztelaniaz.
EGURRA KARTOIZKO KAXEN
BIRZIKLAPENA
Hasiera: martxoaren 29tik ekainaren
14ra.
Iraupena: 30 ordu. 

Irakaslea: Leyre Martin,
Noiz: asteazkenetan 18:00etatik
20:30era.
Prezioa: Villabonan
erroldatutakoentzat 75 euro,
gainerakoentzat 90 euro.
Hizkuntza: gehienbat euskaraz. 
UDABERRIA PLATEREAN
Hasiera: apirilaren 25etik 26ra.
Iraupena: 6 ordu.
Irakasleak: Javi Rivero eta Eneko
Amondarain.
Noiz: astearte eta asteazkenean
19:00etatik 22:00etara.
Prezioa: Villabonan
erroldatutakoentzat 40 euro
gainerakoentzat 48 euro.
Hizkuntza: gehienbat euskaraz.
SERIGRAFIA
Hasiera: maiatzaren 21etik 23ra.
Iraupena: 12 ordu.
Irakaslea: Virginia Ameztoy.
Noiz: astearteetan 18:30etik 21:30era.
Prezioa: 40 euro Villabonan
erroldatutakoentzat eta 50
gainerakoentzat.
Hizkuntza: gehienbat euskaraz.

ko gutxieneko ikasle kopurua osatzen
ez bada, udalak taldea bertan behera
utz dezake. Informazio gehiago 943 69
16 55 telefono zenbakian edo kultu-
ra@villabona.eus helbidean izango
dute interesatuek.

Oria garbitzeko
deia luzatu du
Tolosako
Udalak

Erredakzioa

Martxoaren 22a Uraren Nazioarte-
ko Eguna da eta hori dela eta,

udalak Tolosako Ingurumen Zentroa-
rekin lankidetzan, Oria ibaiaren garbi-
keta gauzatuko du. 

TolOsatzen prozesuaren barruan,
«ibaia herriari begira jarri behar dela
ondorioztatu da, eskaintzen dituen
aukera eta erabilera ezberdinak susta-
tuz». Bihar TAK, Zumardi elkartea eta
Arrantzale taldea herritarrekin batera
ariko dira. «Garbiketan parte hartzeko
gonbita» luzatu du udalak 11:00etatik
aurrera. Zerkausiko ontziralekutik,
Berazubiko zubira bitarteko eremua
garbituko dute.

Ikastaldeak inplikatuta
2016-2017 ikasturtean Tolosako eskola
guztiak uraren gaia lantzen ari dira Es-
kola Agenda 21 programaren barruan.
Astelehenean, Herrikideko ikasleek,
Euskaldun Berrien zubitik Usabal al-
derako eremua garbituko dute. Orixe-
koek, asteartean, Santa Maria elizaren
ingurua eta Laskoraingoek berriz, as-
teazkenean, Oria eta Araxes elkartzen
diren eremua. 

Bestalde, Lanbide Heziketa Institu-
tuko ikasleek, Uzturre inguruan dau-
den iturburuak ezagutzeko ibilaldia
egin eta garbiketa egiteko aprobetxa-
tuko dute eguna.

Argi mozketak egingo dira
astelehenetik asteazkenera
Tolosa.Tolargi argindar banatzai-
leak argi mozketak programatu
ditu datozen egunetarako Tolosa-
ko Alde Zaharrean. Astelehenean,
martxoak 20, Rondilla kaleko 5, 9,
17 eta Arostegieta kaleko 6 Bis zen-
bakietan 08:20etik 09:00ak arte
moztuko da argia. Asteartean,
Errementari kaleko 2, 4, 6, 8, 12, 16,
18 eta 20 zenbakietan ordutegi ber-
dinean egingo da argi mozketa.
Amaitzeko, asteazkenean, Atadi
kaleko lehen zenbakian moztuko
da argia, 08:20etik 09:00etara. 

Txintxarriak Martxan
ekimenarekin, adineko
pertsonentzat ibilaldiak  

Erredakzioa  Alegia

A legiako Udalak eta osasun etxeak
elkarlanean, hirugarren adineko-

ei zuzendutako ibilaldiak biltzen di-
tuen egitasmo bat jarriko dute abian
datozen asteetan. Txintxarriak Mar-
txan izena du ekimen horrek eta ekai-
nera bitartean hamabi ibilaldi antola-
tu dira. Hirugarren adineko pertsonak

Martxoaren 23an izango da
lehen irteera eta ekaina
bitartean guztira hamabi
ibilaldi egingo dira

ariketa fisikoa egitera bultzatzea eta
elkarren arteko harremanak sustatzea
dira Txintxarriak Martxanen helbu-
ruak eta beste hainbat herritan emai-
tza onak eman dituen egitasmoa izaki,
Alegian ere abian jarriko da.

Ostegunetan 10:30ean plazatik
abiatuko dira ibilaldi horiek eta ordu-
bete pasatxo inguruko iraupena izan-
go dute. Alegia inguruan ibilbide ez-
berdinak egingo dira eta ez dute zailta-
sun handirik izango. Behin ibilaldia
amaituta, parte hartzaileek hamaike-
takoa egiteko aukera izango dute elka-
rrekin. 

TOLOSALDEA
GIZARTEA

www.ataria.eus . 107.6 fm
2017ko martxoaren 17a

Ibilaldietan parte hartzen duten
pertsonek txartel bana jasoko dute be-
raien izenarekin eta txartel horretan,
parte hartzen duten ibilaldi guztietan
zigilu bat jarriko zaie.

Alegiako Udalak herritarrak Txin-
txarriak Martxan ekimenean parte
hartzera animatu nahi ditu, ohitura
osasuntsuen bidez adineko pertsonen
aisialdia osatzeko aukera paregabea
eskaintzen duelako eta aldi berean, es-
kerrak eman nahi dizkie ekimenaren
antolaketan parte hartu duten eragile-
ei eta ondoko laguntzaileei: Eizmendi
jatetxea, Iskiña, Jubilatuak eta Hilario
Berri tabernak, Jubilatuen elkartea,
eliza, Nagusilan eta Aralar institutua.

Lehenengo irteera datorren ostegu-
nean izango da, martxoak 23, eta oste-
gunero ibiliko dira, azkena ekainaren
22an izango delarik. Aste Santua dela
eta, apirilaren 13an eta 20an ez da ibi-
laldirik izango.

Mendi ibilaldia antolatu du Aralar Bizirik
plataformak Goroskintxuko pista berrira

Erredakzioa

Aralar Bizirik plataformak ibilaldia
antolatu du igande honetarako

Goroskintxuko pista berrira. Antola-
tzaileek azaldu dutenez, ibilaldiaren
helburua «Eniro-Aralar Mankomuni-
tateak Diputazioaren babesarekin
2016ko urri-azaroan egin duen Goros-
kintxuko pista berriaren inpaktuak
ezagutzea eta baita hainbat txokotako
edertasun eta natur balioez gozatzea»
da.

Lizarrustiko Parketxeko aparkale-
kuan elkartuko dira 09:30ean eta 10
kilometroko ibilaldia egingo dutela
azaldu dute. Elkartzeko beste aukera
bat, 11:00etan Intzesaon dela azaldu
dute Aralar Biziriketik. 

Ibilgailuak partekatzea gomenda-
tzen dute eta ibilgailuetan tokia izanez
gero, partekatzeko Ataungo udaletxe-

Pisten aurka dagoen
plataformatik diotenez, 
«pista berriaren inpaktuak»
ezagutzea da helburuetako bat

ko plazan 09:00etan elkartuko direla
jakinarazi dute. Bestalde, oinetako eta
jantzi egokiak eramatea aholkatu

dute, eta ibilaldian parte hartzea eta
erantzukizuna parte hartzailearen ar-
durapean dagoela gaineratu dute.

ARALARREN BEHORRAK DAUDELA SALATU DUTE
Enirio-Aralar Mankomunitateak araututakoaren arabera, Aralarren larreratzeko epea
maiatzetik urtarrilaren bukaeraraino da, eta Landarlan elkartetik salatu dutenez,  «ba-
dira arau hori betetzen ez duten behortzainak». Elkartetik diotenez, martxoaren 8an
Doniturrietan eta hurrengo egunean Saltarri eta Txindoki artean behorrak ikusi zituz-
ten larrean, eta mankomunitateko lehendakariari galde egiten diote «arau hauste honi
buruz» zerbait esateko duen. LANDARLAN

Txotxongiloaren Nazioarteko
Eguna ospatuko dute bihar 

Imanol Garcia Landa

Tolosako Ekinbide Etxeak hainbat
ekitaldi prestatu ditu biharko,

Txotxongiloaren Nazioarteko Eguna
ospatzeko asmoz. Batetik, Topic areto-
an hainbat jarduera izango dira, eta
Topic museoan erakusketa bat inau-
guratuko dute.

Aretoan egingo diren ekitaldiak
18:30ean hasiko dira, Txotxongiloen
Nazioarteko Eguneko mezuaren ira-
kurketarekin. Ondoren, 18:35ean, Ar-
turo eta Clementina ikuskizuna eman-
go da, Granadako Titiritran konpai-
niaren eskutik. Ikuskizunarekin itzal
antzerki tradizionalak, bere animazio
tekniketan zein animazio zinemato-
grafikoaren lengoaiaren eramaileen
inguruko hausnarketa egin nahi dute.
Argi mahaiaren aldaketa, lehenengo
animazio zinematografikoaren eta on-
dorengo Stand Art euskarria, itzal an-
tzerkiaren espazioan bilakatzen da eta
aldi berean euskarri handiko fotogra-
ma sekuentzian barneratzen da. Fa-
milia osoarentzako emanaldia da, eta
sarrerak haurrentzako 4 euro eta hel-
duentzako 7 euro balio ditu. 

Ondoren, 19:30ak aldera, La Pantoja

Topic zentroko aretoan zein
museoan jarduerak egingo
dituzte, tartean egun horren
testuaren irakurketa

txotxongiloaren dohaintza egingo
zaio Topic zentroari, Arpegi taldearen
eskutik. 

Erakusketa berria museoan
Aretoko jarduerak bukatu eta gero,
19:45ean, Barriga Verde Feriaz Feria
erakusketaren irekiera egingo da.
Urriaren 8a arte egongo da ikusgai.
Erakusketa hori, Topic-en antolatzen
den hemezortzigarrena, Galiziako txo-
txongilo-tradizioari omenaldi xume

‘Barriga Verde Feriaz Feria’ erakusketaren irudi bat. ATARIA

107.6 fm . www.ataria.eus 
2017ko martxoaren 17a

TOLOSA
KULTURA

bat egiteko modua da, eta mugarri bat
markatzen du Morreu edo Demo Kul-
tur Elkarteak, Viravolta Txotxongilo
konpainiaren eskutik, 2013. urteaz ge-
roztik egin duen bidean.

Erakusketa horren sorrera estu-estu
lotuta dago Sabel Berde ikuskizunaren
inguruan kultur elkarte horrek, beste
eragile batzuekin batera, egin zituen
ikerketekin, bai eta obra eder hori be-
rreskuratzeko, balioan jartzeko eta za-
baltzeko egin zituen saioekin ere.

@TolosaldeakirolKirolak
Hiru aizkora
apustu eta
sokatira
jardunaldia

A izarnako Luis Txapartegi
eta Zumarragako Xabier
Zalduaren arteko apustua
igandean jokatu zen. 20

kana erdiko lana; seina mila euro
jokoan, eta irabazlea, Zumarraga-
koa. Zalduak 20 enborrak 56 minu-
tu eta 16 segundoan ebaki zituen;

Luis Txapartegik,
1:01:08an. 400
ikusletik gora el-
kartu ziren Azkoi-
tiko pilotalekuan,
oso giro ederra ja-
rriz. Denborak
ikusita egurrak
pixka bat helduak
izango ziren. Izan
ere, Zalduak lan
hori 47 minututan
egina dauka, eta

ondoren 10 kilometro korri eginda
gainera. Oso gogorrak ere ez ziren,
ordea, bestela denboran oraindik
eta gehiago joango ziren.    

Aizkorarekin jarraituz, bai larunba-
tean eta baita igandean ere, apustuak
izango dira. Hilaren 18an hirugarren
mailakoak izan daitezkeen bi aizkola-
ri ariko dira Urretxuko frontoian,
19:00etan. 12 kana erdiko ebaki behar-
ko dituzte Zerainen bizi den Xabier
Dorronsorok eta Zumarragako Julen
Aranbarri Elorriaga III.ak. Alde bakoi-
tzak 1.000 euro jarriko ditu. Hilaren
19an, berriz, apustua Donesteben
izango da. Nahiko apustu berezia gai-
nera. Lan handiak egin beharko dituz-
te bertan aizkolariek, binaka, 10 kana
erdiko eta lau oinbiko ebakitzeko. Pe-
llo Telletxea eta Jon Telletxea, Jexux
Etxeberria eta Migel Anjel Etxeberria-
ren aurka ariko dira. Milana euro joka-
tuko dituzte. Esan behar da, apustu
honek ikusmin handia piztu duela,
eta giro ederra egongo dela igandean
Donezteben.  

Bukatzeko sokatira kontuen aipa-
mena egingo genuke. Martxoaren
18an, larunbatean, Bakion 600 kiloko
talde mistoen arteko lehia izango da.
17:00etan hasiko dira tiraldiak, eta sei
talde ariko dira goma gainean. Ibarra
gure eskualdeko taldea bertan izango
da, eta bere aurkarien zerrenda ondo-
rengoek osatuko dute: Berriozarrek,
Antsoainek, Gaztedi Ak eta Gaztedi
Bk, eta Muruetak.

JOXE ANJEL
SARASOLA

Herri Kiroletatik...

TOLOSAKO HAMASEI
ELKARTE, PILOTAN

Tolosako Elkarteen Arteko II. Pilota Txa-
pelketa asteburuan hasiko da. Larunba-
tean eta igandean, 10:00etan hasita,
kadete eta jubenil mailako zortzi partida
jokatuko dira Beotibarren. Finalak San
Joan Jaietako asteburuan izango dira.
Ordura bitarte, jardunaldi bakoitzean lau
partida jokatuko dira. Lehen bi jardunal-
diak asteburuetan izango dira, baina
gero egokitzen joango dira. Guztira 16
pilotarik hartuko dute parte, banaka
frontoi osoan jokatuz eta 16 elkarte or-
dezkatuz. Zortzi kadeteak izango dira,
beste zortzi jubenilak. ATARIA

Tolosa CF-ren
etziko partida,
Zaporeak-en
alde

Berazubin sarrera dohain
izango da; borondatea eta
janaria bilduko da
errefuxiatuei bideratzeko

Erredakzioa

Tolosa CF-k Zaporeak egitas-
moarekin bat egin du, Grezia-

ko Chios irlan dauden errefuxia-
tuei laguntzeko diru eta janari bil-
ketan lagunduz. Igande honetan,
16:30ean, Berazubi futbol zelaian
Hirugarren Mailako partida jokatu-
ko da, Portugaleteren aurka. Talde-
tik eskualdeko zaletu guztiak deitu
dituzte partidara. Egun horretan,
sarrera dohain izango da eta bakoi-
tzaren borondatezko laguntza es-
katuko da. Laguntza bai ekonomi-
koa bai janaritan izan daiteke: kon-
tserba-latak eta lekaleak, latan zein
potean, eta hauek jasotzeko Zapo-
reak egitasmoaren eltzetxoak eta
edukiontziak ezarriko dira sarre-
ran. Horrela, egitasmoko kideei el-
kartasuna eta babesa azaldu nahi
diete Tolosa CF-ko kideek. 

a008_ataria_Diseinua  2017-03-16  16:30  Página 1



09

OSTIRALA
MARTXOAK 17

ALEGIA
ELORRI FRONTOIA
19:00. Esku pilota. Intxurre 2 vs. Gure
Txeru. Udaberri Txapelketa. Eskuz binaka
lehen mailako jubenilak. 

AMASA-VILLABONA
BEARZANA FRONTOIA
18:00. Esku pilota. Behar Zana 2 vs.
Hernani 1. Gipuzkoako binakako txapelketa,
infantilen bigarren mailako partida.

TOLOSA
BEOTIBAR FRONTOIA
19:30. Esku pilota. Tolosa vs. Lapke 4.
Gipuzkoako Txapelketa, eskuz banaka,
bigarren urteko alebinak. 

UZTURPE KIROLDEGIA
20:30. Areto futbola. Samaniego Orixe vs.
Gaintxu. Senior mutilak.

LARUNBATA
MARTXOAK 18

AMASA-VILLABONA
ARRATZAIN FUTBOL ZELAIA
11:00. Futbola. Billabona FKE vs. Aizkorri.
Lehen mailako infantilen partida.

ERREBOTE PLAZA
18:30. Joko garbi. Zubieta 1 vs. Zubieta 3.

Gipuzkoako Ezker Hormako Txapelketaren
finala. Nagusien maila. 

TOLOSA
BEOTIBAR PILOTALEKUA
10:00. Esku pilota. Tolosako Elkarteen
Arteko II. Txapelketa. Lau partida, kadete
eta jubenilen mailan: Goikoetxea (Aurrera)
vs. Lopetegi (Txinparta); Ugartemendia
(Ero Etxe) vs. Ezenarro (Kasino); Esnaola
(Arsenal) vs. Jauregi (San Blas) eta Zalakain
(Sukalde) vs. Oiarbide (Itun Txulo). 

USABAL KIROLDEGIA
09:00. Saskibaloia. TAKE-ren harrobiko
bederatzi talderen partidak. Azkena,
14:00etan hasita. 
09:30. Futbola. Tolosa CF-ren harrobiko
bost talderen partidak. Azkena, 17:30ean. 
17:30. Eskubaloia. Tolosa CF Eskubaloiko
kadeteen bi partida, Bergara eta
Ereintzaren aurka. Bigarren hau 19:00etan.

USABAL INDUSTRIGUNEA
16:30. Txirrindularitza. Oriako Txirrindulari
Eskolak antolatuta alebin, infantil eta
herrikoi mailako txirrindularitza txapelketa.

UZTURPE KIROLDEGIA
13:00. Areto futbola. Laskorain B vs.
Zarautz B. Jubenil mailako partida. 
15:30. Areto futbola. Iurre Taberna vs.
Mondrate.

IGANDEA
MARTXOAK 19

AMASA-VILLABONA
ARRATZAIN FUTBOL ZELAIA
16:30. Futbola. Billabona FKE vs.
Eibartarrak. Lehen mailako erregionalen
partida.

LARRAUL
VII. LARRAUL-HERNIO-LARRAUL
10:30. Mendi lasterketa. Egunean bertan
izena emateko aukera izango da
09:00etatik aurrera. 15 kilometroko
lasterketa 10:30ean hasiko da. Aurrez,
10:15ean, Kamel Zianiri omenaldia egingo
diote.  

TOLOSA
BEOTIBAR PILOTALEKUA
10:00. Esku pilota. Tolosako Elkarteen
Arteko II. Txapelketa. Lau partida, kadete

eta jubenilen mailan: Auzmendi (Batasuna)
vs. Garaiburu (Ortzadar); Arandia (Iurre) vs.
Olazabal (Gure Txokoa); Goikoetxea (Gure
Kaiola) vs. Altuna (Aiz Orratz) eta Lasa (San
Esteban) vs. Etxeberria (Berazubi). 

ORIA IBAIA
Goizean zehar. Arrauna. Gipuzkoako Batel
Ligako estropadak.

USABAL KIROLDEGIA
10:00. Futbola. Tolosa CF-ren harrobiko sei
talderen partidak. Azkena, 16:00etan.
10:00. Eskubaloia. Tololosa CF Eskubaloi
taldeko infantilen eta jubenilen partidak.
Bigarrena 11:30ean hasita. 

@TolosaldeakirolKirol Agenda

Infantil 1. maila
BILLABONA FKE

AIZKORRI K.T.

Erregional 1. maila
BILLABONA FKE

EIBARTARRAK F.T.

BILLABONA 
FUTBOL 
KIROL ELKARTEA

ARRATZAINGO FUTBOL ZELAIA

TALDE
NAGUSIAK
TOLOSA CF
Portugalete
Futbola. Hirugarren Maila. Martxoak 19,
igandea, 16:30ean Tolosako Berazubi
futbol zelaian. 30. jardunaldia.  

TOLOSA CF
Pauldarrak
Futbola. Euskal Ligako partida.
Martxoak 18, larunbata, 15:30ean
Tolosako Usabal futbol zelaian. 25.
jardunaldia. 

Venta de Baños
TAKE REDLINE MEKANIKA
Saskibaloia. EBA Ligako partida.
Martxoak 18, larunbata, 20:15ean
Venta de Bañosen. 21. jardunaldia. 

PUBLIRREPORTAJEA

GAZTEENTZAKO
LANERATZE
PROGRAMAK

TXERTATU: 16-30 urte arteko gazteentzako.  
Ikasketa arautuan ikasketak bukatu gabeko gazteak,

batxilergoa, unibertsitatea utzi dutenak edo gehienez
goi mailako Lanbide heziketa ziklo bat dutenentzako. 

IKASTAROA MARTXOAREN 27an hasten da.

HAZILAN programa: 20 eta 45 urte artekoentzako.
Goi mailako Lanbide heziketa, lizentziatura edo dok-
toretza egina dutenentzako. Lehenengo fasean kon-
fiantza lantzeko ariketak lantzen dira (80 ordu) eta on-
doren enpresetan praktikak egiteko aukera dute. 

Enplegu  saila

Gaueko animalikeriak

B adira animalia batzuk goiztia-
rrak direnak eta besteak gau-
tarrak. Gu, larunbat gauak
kenduta, animalia goiztiarrak

gara, beraz, gure egunerokoan ere
beste animalia goiztiarrekin topatzen
gara. Hala nola, errepide alboko belar-
dian dagoen zaldiren batekin edo
gure autoaren gainekin igaro den bele
beltz batekin, ezer gutxi gehiago, etxe
atariko katu zaharrak kenduta. Bai,
gure eguneroko bizi urbanita animali
interesgarriz josita dago! Baina gure
eguzki maitea atzeko mendian ezku-
tatu eta ilargi anderea agertzen dene-
an, gaueko animalien unea iristen da.
Eta zein animalia da gautarragoa gure
hontzak baino? Hontza deitzen diogu,
begi handiak dituen eta gautarra den
hegazti buru borobil orori... berdin
du, hontz zuria izan, hontz handia,
urubia edo mozoloa, denak dira hon-
tzak. 

Auto guztiak «kotxeak» diren bezala
eta futbolari guztiak «fubolixtak» di-
ren antzera. Ba ene irakurle maiteak,
hilabete honetako ekokulturaren txo-
ko xume honetan, gure hontzei buruz
apur bat gehiago ikasiko dugu. Eta ea
hontz bakoitzari dagokion izen-abize-
na ipintzen diogun behingoz, bestela
pilotari guztiei «Artola» deituko diegu
eta kitto! Hontzen munduan sartzen
lagunduko digun lehena, hontz han-
dia da (Bubo bubo), Europan dugun
handiena, ia hiru kiloko hon-
tza puska, oso erraz ezagutu
daitekeena buru gainean di-
tuen belarri edo adar itxura-
ko bi lumagatik eta bere oin
lumadunengatik. 

Europan ugaria den arren,
gurean nahiko eskasa da,
izan ere, gure Gipuzkoa mai-
te honetan oso zaleak gara
gauez hegan dabilen harra-
pari handi oro tiroz botatzen. Hontz
handiaren kantua identifikatzea oso
erraza da, edozein haurri, «Hontzak
nola egiten du?» galdetzen diogunean
erantzuten digutena da: «uh-uh»,
hontz handia da beraz, buruan sartuta
dugun hontz ohikoena. Bigarrena, ez

hain ohikoa eta benetan atsegin duda-
na, hontz zuria (Tyto alba) da, zenbait
lekutan eliz-hontza ere deitzen zaion
arren, gazteleraz Lechuza deitzen
zaio. Izenak dioen bezala, nahiko zu-
ria da, benetan bitxia da gau beltzeko
harrapari baten kolorea zuria izatea,
ezta? Aurpegia erabat zuria du, bi begi
beltzekin, bizkarraldea urre kolore po-
litekoa, eta mamu itxura hartu izan
diot betidanik. Ez da batere esperien-
tzia ona, gaueko ordu txikitan bost ur-
teko biologotxo bat zarenean, leihoa-
ren pare-parean honelako animalia
bat zuri begira ikustea. 

Horrelakoxea zen Altzo azpiko bio-
logo txiki baten bizitza basatia. Hiru-
garren postuan, hontza txiki batekin
gatoz: Urubia (Strix aluco). Nahiz eta
batzuk baso-hontza, txorisorgina edo

gautxoria deitu ere. Nahiko
zaila den arren ikusteko oso
arrunta dugu gure basoetan.
Txikia da, ez da kilo batera
iristen eta marroia denez,
oso ongi kamuflatzen zaigu,
eta hontz handiak ez bezala,
urubiak ez du belarri itxura-
ko lumarik. Negu bukaeran
eta udaberri hasieran kan-
tuan hasten da, eta izenak

dioen bezala «uru-uru» eginez, bai,
urubiak bi «uru» egiten ditu… zeinen
polita den euskal hegaztien izendegia!

Eta azken hontza, zuen garunak
gehiegi berotu gabe, beste animalia
baten izena duen hontz bat dugu: Apo
hontza (Otus coops). Benetan hegazti

xelebrea da, begira jarriz gero enbor
baten itxura ematen dion lumak bai-
tauzka eta enbor batean badago, oso
zaila da bereizteko. Belarri handi itxu-
rako lumak ditu buruan ere eta aurpe-
giari forma arraroa ematen dio, begira
jarriz gero erabat haserre dagoela ema-
ten baitu. Zuhaitzetako zulo zalea
dugu eta nahiago ditu zuhaitzez josi-
tako baso itxiak, nahiz eta hirietako
zenbait parketan topatu dezakegun,
hala ere gurean ugaria den arren, me-
diterraneo zalea dugu apo-hontza, ez
dakit hau ere Salou aldera joango den.
Bere izenarengatik, erabat apoak janez
bizi dela dirudien arren, gehienbat in-
tsektu jalea da, nahiz eta noizbehinka
igel eta ugaztun txikiz elikatzen den.
Nork egingo dio ba muzin apo eder
bati? Benetan jaki leuna, osasuntsua,
grasa gutxikoa eta zaporetsua izan be-
har du apoak saltsan! 

Eta hauxe izan da gurean ditugun
hontzen errepaso txiki txiki bat, ani-
malia ezagun eta ezezaguna ditugu
aldi berean, baina nola ez, bizidun oro
bezala, oso interesgarriak. Interesga-
rria ere orain gutxi atera den web orri
berria, Asier Sarasuaren (@asarasua)
txoriak.eus. Euskal Herriko hegaztien
izendegia da, gurean ditugun hegazti
espezieek euskaraz dituzten izenen
bilduma benetan ederra, altxor kultu-
ral bat guretzako eta oso erabilgarria
edozertarako. Web orri berri honekin
eta euskalnatura.net orrialdearekin,
badugu zer ikasi eta zer kontatu gure-
an. Aupa zuek!!!!          

JON ANDER
GALARRAGA
BIOLOGOA

Hontz zuria edo ‘Tyto alba’. E. MAIZ

‘‘Herriak esan

behar die
politikariei zein

bide jarraitu
behar duten, ez

alderantziz
BEÑAT SARASOLA ETA JONE AMONARRIZ

TOLOSALDEKO GILTZARRIA
‘Nahi al duzu euskal estatu burujabe bateko kide izan?’ galderari erantzun
beharko diote, etzi, eskualdeko herritarrek; guztia prest da hitzordurako.

Itzea Urkizu Arsuaga

Bide luzea egin du, Gure Esku Dagok,
2014ko giza-kateaz geroztik. Euskal
Herria eskuz esku zeharkatzen hasita-
koak tokian tokiko eskuak bilakatu
ditu, orain, protagonista, nazio ere-
duaren inguruko eztabaidan. Izan ere,

datorren igandean Euskal Herriko 35
herritan egingo dituzte galdeketak,
eta eskuek sartuko dituzte botoak hau-
tetsontzietan, hainbestetan aldarrika-
tutako eskubidea, behingoz gauzatuz.

Beñat Sarasola (Andoain, 1976) eta
Jone Amonarriz (Tolosa, 1993) Tolo-

saldeko Giltzarriko kide dira, eta igan-
deko hitzorduak pilatutako lana biz-
kar gainean duten arren, pozarren
dira, txikitik handira eragiteko grinaz.
Bederatzi hilabeteko bide publi-
koa osatu du Giltzarriak, hasiera-
tik ezarritako helburura iristeko:

galdeketara. Zein osasunekin iritsi
da, Tolosaldeko Giltzarria, mar-
txoaren 19ra?
Beñat Sarasola: Pletoriko, erabat osa-
suntsu eta ilusioz beteta. Joan den
ekainaren 4an aurkeztu genuen, bai-
na aurretik ere, urtebete pasatxoko
ibilbide bat du lan honek. Eta, noski,
azken puntu honetan ilusioz beteta
gaude. 
Jone Amonarriz: riz: Eta, aldi bere-
an, pozik, bere garaian markatu ge-
nuen erronka horretara iritsi garelako,
eman nahi izan ditugun pauso guztiak
emanda. Guk horri garrantzi handia
eman diogu, eta nik uste dut horrega-
tik gaudela pletoriko. 
Zuek biok Gure Esku Dagoko Tolo-
sako lantaldeko kide zineten, eta

gerora sortu zen Tolosaldeko Gil-
tzarria, galdeketari begira. Aldake-
ta horretan, galdeketa gauzatuko
zela pentsatzen zenuten, ala baze-
nuten beldur puntu bat?
B.S.: Bai, bai, beldur ikaragarria zen,
eta baita ziurtasun falta ere. Batez ere,
bazirelako aurretik esperientzia bere-
tik pasatutako beste batzuk, eta haien
bizipenak-eta entzunda genituelako.
Baina, aldi berean, ikusten genuen,
lan askorekin, egoera bideragarria zela
eskualdean. Normaltasun horrek
ahalbidetu du puntu honetara iristea
eta, martxoaren 19an, jendeak galde-
keta horri boto baten bidez erantzu-
tea. 
J.A.: Oso baliagarria izan zaigu aurre-
tik zenbait galdeketa eginak egon iza-

na. Herri horietako esperientzia eza-
gutzeko aukera izan dugu, eta herri
horietako jendearen laguntza ere jaso
dugu: zein pauso eman, nola, zein mo-
mentutan,... Zentzu horretan ez gara
zerotik hasi, eta espero dugu gu ere la-
gungarri izatea beste herri edo eskual-
de batzuentzat. Prozesua hasi genue-
nean, gainera, esku artean izan ge-
nuen, uneoro, Gure Esku Dagoren
Herri Galdeketen Protokoloa; baina ez
genekien hori aurrera eramateak zein
lan-dimentsio eskatuko zigun. Ia itsu-
ka abiatu ginen, eta ikusi dugu horre-
lako galdeketa bat antolatzeak sekula-
ko lana eskatzen duela, kanpotik ikus-
ten ez den lana; galdeketa serioa da,
eta prozesu luzea du aurretik. 
B.S.: Aipatzekoa da Gure Esku Dago-

ITZEA URKIZU

tik gentozenok abiatu ginela, eta talde
hartako kide kopurua eskuetako ha-
tzekin konta zitekeela. Bide horretan,
niretzat ezusteko bikaina izan da ikus-
tea, zenbat boluntario bildu diren he-
rri guztietan: taldean sartu, ahaldun-
du, gaian jantzi, protokoloa bera goitik
behera irakurri,... Lan horri guztiari
aurre egiteko gai izan gara, besteak
beste, herrietako kideek parte hartu
dutelako. 
28 herri eta oso errealitate demo-
grafiko desberdinak biltzen ditu
Tolosaldeak. Aniztasun hori zail-
tasun bat izan al da galdeketaren
protokoloa martxan jartzerakoan?
J.A.: Zailtasuna eta onura izan da, aldi
berean. Alde batetik, errealitate ho-
rrek ahalbidetu egin digu eskualde
mailan indarrak batu eta funtziona-
tzea. Era berean, ordea, horrek koordi-
nazio lan handia eskatu digu; ez da
broma 28 herri koordinatzea. 
B.S.: Eta hori, gaur egungo baliabide
eta teknologiekin. Jendearen inplika-
zioa behar-beharrezkoa da, eta eskual-
deko herritarrek bikain erantzun dute.
Ordu pila bat eskaini dizkiogu proiek-
tuari, baina aberasgarria izan da, eta
askotariko jendea ezagutzeko aukera
eman digu. 
J.A.: Bai eta, gainera, Gure Esku Dago-
ko talderik ez zegoen herrietan ere jen-
dea aktibatzea ahalbidetu du Giltza-
rriak. 
Erabakitzeko eskubidea gauzatzea
Giltzarriaren helburu behinena
den arren, prozesua herri-kohesio-
rako tresna ere izan da?
J.A.: Dudarik gabe, bai. 
B.S.: Noski, inongo zalantzarik gabe.
Eta hori erakusten dute azken hilabe-
teotako hitzordu eta egitasmoek. Aur-
kezpena ekainaren 4an izan zen, eta
oso anitza izan zen. Gerora, adibidez,
galdera adosteko bilkuran ere jende
asko elkartu zen, eta azken asteotan
Giltzarriaren aldeko mozioak onartu
dituzte hainbat udaletan. Horrenbes-
tez, horrelako herri-ekimen batek era-
kusten du helburuetako bat gauza dai-
tekeela: herri-kohesioa. 

Iritziak iritzi, jendeak erabakitze-
ko ariketa hori egitea izan da zuen
jomuga, hasieratik. Sentsibilitate
desberdinetako jendea erakartzea
zuen erronka nagusienetako bat
izan al da?
B.S.: Lehenengo erronka, eta potoloe-
na, galdeketa gauzatu ahal izatea zen.
Ez da erraza izan, protokoloa oso-oso
zorrotza delako. Gaian gehiegi murgil-
du ez duen jendeak pentsa dezake ari-
keta soil bat dela, baina ez: momentu
batzuetan, hauteskunde ofizialak bai-
no zorroztasun handiagoa eskatzen
du. Behin helburu horretara iritsita,
galdeketa anitza izatea izan da biga-
rren jomuga. Guk ez dugu sekula eran-
tzun baten edo bestearen aldeko hau-
turik plazaratu: gure lana paperak es-
kuragarri jartzea da, herritarrek
aukera hori egin dezaten, baiezkoa ala
ezezkoa erantzunez. Ez dakit guztien-
gana iritsiko ote garen, baina hori mar-
txoaren 19an ikusi beharko da. 
'Nahi al duzu euskal estatu buruja-
be bateko kide izan?', hori da herri-
tarrek erantzun beharko duten
galdera. Garrantzi handia ematen
zaio, sarri, galderari; zuen ustez,
gakoa izan daiteke?
J.A.: Nire ustez, iritzi desberdinetako
jendearen erantzunek lekua izan be-
har dute galderan. Tolosaldean auke-
ratu dugun galdera oso irekia da zen-
tzu horretan: inklusiboa da eta anizta-
sunetik atera da. Galderari garrantzia

TOLOSALDEA
POLITIKA

www.ataria.eus . 107.6 fm
2017ko martxoaren 17a

ematen zaio, bai, galdera delako ba-
tzen gaituena, eta aukera eman behar
duelako iritzi desberdinetatik eran-
tzuteko. 
B.S.: Galdera adosteko gunea ere oso
irekia izan zen. Beotibarren elkartu gi-
nen 140 pertsonatik gora, eta han ere
bermatuta zegoen aniztasuna. Alegia,
nahi zuenak aukera zuen bertaratu eta
bere ekarpena egiteko. Beraz, galderak
berak baino, garrantzia galdera osa-
tzeko prozesuak izan du. 
J.A.: Eta prozesuan bertan egiten den
pedagogiak ere bai. Azken finean, en-
tzunez ezagutzen ditugun kontzeptu
asko daude, sekula sakondu gabeak,

aukerarik suertatu ez delako. Bada,
prozesu horrek ahalbidetu du parte
hartu genuenok elkarrekin ikastea, eta
honen guztiaren zentzua ulertzea.
EAEko bi alderdi indartsuenek bat
egin dute, bai Gipuzkoako Foru Al-
dundian, bai eskualdeko hainbat
udaletan, martxoaren 19ko galde-
keta babesteko. Gutxitan sortzen
den adostasuna izaki, azpimarra-
tzekoa da zuen egitasmoari begira,
ezta?
B.S.: Dudarik gabe, bai. Hala ere, uste
dut horrekin ezin garela konformatu,

«Jendearen inplikazioa behar-
beharrezkoa izan da, eta
eskualdeko herritarrek bikain
erantzun dute»

eta saiatu egin behar dugula, hurrengo
ariketetan, orain gurekin bat egin ez
duten horiei berriro atea zabaltzen,
beren ahotsa entzun dadin. Egia da,
dena den, eskualdeko bi alderdi nagu-
siek Giltzarria babestea sekulako ko-
hesioa izan dela, eta oso modu natura-
lean gertatutakoa, gainera. Ez da au-
rre-baldintzarik eta halako ezer egon:
denek sinesten dute bide-orri honekin
eta denek sinesten dute Giltzarriak
proposatu duen ariketa honekin. 
J.A.: Aberasgarriena horixe da: herri-
tarrek eta erakundeek bat egitea, gi-
zarte osoari begirako proiektu hone-
kin, nahiz eta kasu honetan herrita-
rrak, herritik eta herriarentzat aritu. 
Erabakitzeko eskubidea gauzatze-
ko bide hori eskualdeetatik he-
rrialdeetara, eta herrialdeetatik er-
kidegora noizbait iritsiko bada,
Eusko Jaurlaritzaren inplikazio
handiagoa beharko du?
B.S.: Bai, baina gu jakitun gara, datozen
ariketa demokratiko horiek guztiak oso
garrantzitsuak izango direla horretara-
ko. Azken finean, herriak esan behar
die politikariei zein bide jarraitu behar
duten, eta ez alderantziz. Horretarako,
noski, derrigorrezkoa da herritarrek
galdeketetan parte hartzea: emaitza is-
latuko da eta, hori ikusirik, neurriak
hartu beharko dituzte beste erakunde-
ek, erantzun egoki bat emateko. Bitar-
tean, zaila izango da. 
J.A.: Urrutira joan gabe, Kataluniako

adibidea hortxe daukagu. Han argi iku-
si da, herritarrek zerbait eskatzen ba-
dute, agintariek bete egiten dutela. He-
men ere Kataluniako gauza bera gerta-
tuko bada, herritarrok mugitu beharko
dugu, orain arte baino gehixeago. 

Horretarako izango da, besteak
beste, datorren igandea. Eskubide
demokratikoen eta aldarrikape-
nen eguna izango da, baina, festa
eguna ere bai?
B.S.: Bai, zalantzarik gabe. Festa arike-
ta bera izango da eta, gainera, festa
ukitu hori ematea ere oso garrantzi-
tsua izango da, herritarrak berak senti-
tu behar duelako ariketa horren parte.
Hau ez da kanpotik etorri den egitas-
mo bat; herriak berak sortu duen giro
baten ondorio da. Horregatik, festa
giro hori nabarmenduko da 28 udale-
rrietan. 
J.A.: Festak zentzu guztia du, egitera
goazena ospatu egin behar dugulako;
lehen aldiz erabakitzera goazelako.
Nik, hala ere, desberdindu egingo ni-
tuzke festa eta galdeketa bera, galde-
ketaren seriotasuna hor baitago. Asko-
tan, Gure Esku Dago mugimendua
festarekin eta ospakizunekin erlazio-
natu izan da, kontu ludikoagoekin.

Egia da bere ibilbidea horrela hasi zue-
la, baina egungo fasea kontu serioa da.
Galdeketak dituen zilegitasun, berme
eta seriotasuna azpimarratu behar
dira. 
Legeak ertz estuak jarri dizkizuela
diozue. Igandean ere, bete beharre-
ko hainbat irizpide izango dira,
ezta?
B.S.:Irizpideak hauteskunde ofiziale-
tan markatutako berak dira, botoa
ematerakoan. Gainera, horren inguru-
ko zalantzak sumatzen ditugu, jada,
herritarrengan. «Zer egin behar da?»,
«Nola?», «Non?»,... galdetzen dute as-
kok. Bada, egin beharrekoa argia da:
norberak bere nortasuna azaldu behar
du, botoa eman aurretik, herri horre-
takoa dela eta herri horretan botoa
eman dezakeela erakusteko. NANa,
pasaportea edo errolda-agiria aurkez-
tu beharko dira horretarako, nahitaez.
28 udalerrietako herritarrek, norbere
herrian eman beharko dute botoa, bai-
na nahi duten mahaia aukeratu ahal
izango dute horretarako. 
J.A.: Aipatzekoa da, era berean, mar-
txoaren 19an galdeketak egingo dituz-
ten herri eta eskualde guztietako orde-
nagailuak sistema informatiko batera
konektatuta egongo direla. Sistema
horrek bermatuko du, herritar batek
boto bakarra eman ahal izatea. 
Igandean, zenbat herrik erabakiko
dute Euskal Herriaren estatus poli-
tikoaren inguruan?
J.A.: Denera 35 herritan izango dira
galdeketak. Tolosaldeko 28 herrietan,
Oarsoaldeko lau herrietan, Astigarra-
gan, Hernanin eta Larrabetzun (Biz-
kaia). 
Behin baino gehiagotan errepikatu
izan da, Gure Esku Dago mugimen-
duak 2014ko giza katean jo zuela
goia, eta orduz geroztik indarra
galdu duela. Zer duzue esateko ho-
rri buruz?
J.A.: Nik kontrakoa esango nuke. Kan-
pora begira, mediatikoki, giza katea
espero gabeko boombat izan zen. Hori
ukaezina da, eta Gure Esku Dagok
ezingo zukeen bere ibilbidea abiaraz-
teko modu hoberik aurkitu. Bide hau

«Dinamika nazio mailatik
herrietara jaitsi da, bere
zentzua hartuz; horrexegatik,
inoiz baino indartsuago dago»

oso luzea da, ordea, eta indar-erakus-
taldiak egiteko uneak dauden bezala,
badira beste momentu batzuk oso be-
hera jaisteko, herrietara. Gure Esku
Dago, gaur egun, puntu horretan
dago: dinamika nazio mailatik herrie
tara jaitsi da, bere zentzua hartuz. Eta,
horrexegatik, inoiz baino indartsuago
dago: herriak aktibatu egin dira, eta
Gure Esku Dago bere jomugetara iris-
ten ari da, erabakia aldarrikatzetik
erabakia gauzatzera pasatuz. Espero
gabeko lekuetan galdeketak antola-
tzen ari dira, eta horrek areagotzen jo-
ateko itxura guztia du. 
B.S.: Giza katean 150.000 pertsonak
parte hartu zuten. Baina, tantaka-tan-
taka, kontuan hartuko bagenu galde-
keta guztietan botoa emanez zenbat
pertsonak parte hartu duten, zifra
hura oso txiki geratzen da. Oso txiki, 
ikusirik, 2017an zenbat galdeketa egi-
teko asmoa dagoen. Gurea lehenengo-
en olatuan dago, baina maiatzaren
7an badator beste bat, eta baita ekaine-
an ere; udazkenera begira ere, aurrei-
kusten da beste galdeketa olatu bat.
Aurten, 150.000 pertsonako zifra hori
oso txiki geratuko da. Egia da denak ez
garela egun eta leku berean bilduko,
noski, baina jendearen ahalduntze eta
parte hartze hori gorantz doa, etenga-
be. 
2017a urte garrantzitsua izango da
Gure Esku Dagorentzat?
B.S.: Bai, batez ere, dinamika sorrarazi
duen helburua gauzatuta ikusiko due-
lako; gauzatze horrek ondorioak izan-
go ditu, ziur. Oso urte garrantzitsua
izango da, beraz. 
J.A.: 2017an, gainera, ez dira herri gal-
deketak bakarrik izango. Herrietako
Gure Esku Dago taldeetatik Itun Herri-
tarra osatzen hasiko gara aste honetan,
eta itun herritar hori Bilbon aurkeztuko
dugu, ekainaren 10ean, mobilizazio
jendetsu batean. Hori ere beste indar-
erakustaldi bat izango da, eta Itun He-
rritar honek zeresana emango du. 
Itun horrek bilduko duena aurre-
ratzeko moduan zarete?
J.A.: Itun horren helburua da, orain
arte erabakitzeko eskubidearen buel-
tan sortu diren adostasunak jasotzea,
herri honek nola erabaki nahi duen ze-
haztea, herri honek zein printzipioren
bueltan erabaki nahi duen zehaztea,...
Termino horietan, testu bat sortuko

dugu. Ez da oso luzea izango, baina sa-
kona izango da, eta etorkizunean Eus-
kal Herri mailako itun nazionala osa-
tzeko abiapuntua izan nahi du. 
Hori ekainean izango da, baina,
martxoaren 19ra itzuliz: emaitza
ez da loteslea izango, baina zerta-
rako izango da baliagarri igandeko
galdeketa eta galdeketako emai-
tza?
B.S.: Hasteko, jendeak iritzia emateko
aukera izango du, eta hori egitea posi-
ble dela ikusiko dute herritarrek. Gai-
nera, igandean gure estatus politikoa-
ren inguruan erabakiko dugu, baina,
aurrera begira, igandekoak ahalbidetu
beharko luke, beste edozein gairen in

guruan erabakitzeko tresna bat izatea.
Horrez gain, emaitza? Emaitza hu-
rrengo egunean aztertuko dugu ikus-
puntu guztietatik. Dena den, herri-
mobilizazio forman osatuko dugu
emaitza; botoen norabidea neurtzeko
baino gehiago, Tolosaldea ariketa ho-
nen inguruan zenbateraino mugitu
den ikusteko balioko du emaitzak. Be-
harbada, etxe askotan ez du inork bo-
torik emango, baina ziur naiz, eguno-
tan, gaia hizpide izango dutela; duela
hiru urte hori pentsaezina zen. Lorpen
izugarria iruditzen zait hori. 
J.A.: Galdeketen garrantzia azpima-
rratzerakoan, ezinbestekoa da esatea,

igandekoa ez dela Tolosaldea mailako
galdeketa soil bat izango, eta Euskal
Herrian ekarpen bat egingo duela.
Gure Esku Dagoren helburua da era-
bakitzeko eskubidearen inguruko ez-
tabaida nazio mailara eramatea eta,
horra iristeko, tokian tokiko galdeke-
tak ezinbestekoak dira. 
Txikitik handira joateaz ari zarete-
nez, azken galdera bat: Euskal He-
rri mailako galdeketa bat, utopia
edo etorkizuna da zuen begietan?
J.A.: Etorkizuna izatea nahiko genu-
ke, eta horregatik ari gara bide hau egi-
ten. Guk ez dugu Euskal Herri mailako
galdeketa bat antolatuko, ez dut uste.
Gure Esku Dago dinamika herritarra
da eta autofinantzatua. Horregatik, ai-
patu bezala, nazio mailako galdeketa
baterako baldintzak sekula sortzeko-
tan, herritarrek hala eskatu dutelako
eta agintariek hala egin dutelako sor-
tuko dira. 
B.S.: Erakundeek antolatutako galde-
keta izan beharko luke nazio mailako-
ak, bai. Gure lana gehiago izan da he-
rri-dinamika bat sortzea, eta herrita-
rrei erakustea, berme guztiekin egin
daitekeela horrelako zerbait; jendeak
barneratu egin behar du hau erabat le-
gezkoa dela. Behin hori eginda, eta
emaitzak ikusirik, ea erakundeek gaia-
ri lehentasuna ematen dioten, eta be-
ren agendetan lehenesten duten. Gu
prest geundeke, gure esperientzia ma-
hai gainean jarriz, balizko galdeketa
nazional horretan laguntzeko. 
J.A.: Hori izango da, beraz, martxoa-
ren 19ko galdeketaren helburua: herri-
tarrek irudikatzea posible dela, eta
gure esku dagoela.

«Botoen norabidea neurtzeko
baino, Tolosaldea ariketa
horren inguruan zenbateraino
mugitu den ikusteko balioko
du emaitzak»

Lehen aldiz X bat markatzera

I. Urkizu

B irjinitate galtze bat izango da, da-
torren igandea, Tolosaldean. Bir-

jinitatea galtzea, lehen aldiz izango
delako, nazio ereduaren inguruko iri-
tzia hautetsontzietan sartzeko aukera.
Akaso 18 urte bete eta lehen hautes-
kundeetan, urduri, botoa ematearen
parekoa izango da sentsazioa.

Edo, akaso ez. Herritarrek ez baitu-
te, sekula, herri honetako eztabaida
eternalaren inguruko iritzia bozkale-
kuetan plazaratzeko aukerarik izan.
Herria, nazioa, estatua, errepublika,...
Zenbat buru, hainbat aburu zioen esa-
era zaharrak, eta aburu guztiek botoa
ematea izango da helburu, Giltzarria-
rentzat. 

39.442 herritarrek izango dute,
etzi, estatus politikoaren
inguruko iritzia emateko
aukera; guztira, 45 bozkaleku
izango dira Tolosaldean

Orobat, hautesle errolda 39.442 per-
tsonakoa izango da, 16 urtetik gorako
herritar guztiek izango baitute galde-
rari BAI edo EZ erantzuteko aukera.
Botoa hautetsontzian sartu ahal izate-
ko, berriz, ezinbestekoa izango da nor-
bere burua identifikatu eta herri ho-

rretan bizi dela egiaztatzea. NAN agi-
ria edo pasaportea erabili ahal izango
dira eta, bi dokumentu horietan errol-
datzea argitzen ez bada, udaletxeko
errolda agiria gehitu beharko da. 

Nahi al duzu euskal estatu burujabe
bateko kide izan? galderari erantzute-

ko, Tolosaldeko Giltzarriak eskualde-
ko postontzietan banatutako gutuna-
zal eta botoak erabiltzeko aukera izan-
go da, batetik. Bestela, bozkaleku ba-
koitzean ere izango da botoak
hartzeko aukera. Hori bai, botoa etxe-
tik emanda edo bozkalekuan hartuta
ere, X bat idatzi beharko da aukeraren
laukitxoan: X bat BAi erantzunari, edo
X bat EZ erantzunari. 

45 mahai 28 herrirentzat
Eskualdeko gizarteak norbere herrian
eman beharko du galdeketako botoa,
horretarako ezarritako bozkalekue-
tan. 

Udalerri bakoitzak mahai bana
izango du, Anoetak, Ibarrak eta Tolo-
sak izan ezik –hurrengo orrialdeetan
zehaztuta daude leku zehatzak–, bai-
na bizilekuak ez du baldintzatuko bo-
toa emateko mahaia; norberak nahi
duen mahaira bertaratu ahal izango
du, 09:00etatik 20:00etara bitarte.

Joste-eguna ospatu zuten, eskualdean, 2015ean; Altzoko irudia da honakoa. ATARIA

107.6 fm . www.ataria.eus 
2017ko martxoaren 17a

TOLOSALDEA
POLITIKA

Boto papera gutunazalean
sartu aurretik, X bat markatu
beharko da aukeratutako
erantzunaren ondoan

Tolosaldeko 28 herrietan
39.442 gizon-emakumek
izango dute galdeketan parte
hartzeko aukera

OSTIRALA
MARTXOAK 17

BERASTEGI
18:00. Martxoaren 19ko galdeketan,
Nahi al duzu euskal estatu burujabe
bateko herritarra izan? galderari botoa
egunean bertan eman ezin dionak
aukera izango du, aurreztiako botoa
emateko, Biltoki atarian. 
19:30. Plazan.

ORENDAIN
19:00. Goierritik Euskal Herrira,
erabakiaren olatua. Martxoaren 19ko
bozketaren aurkezpena, gazta
dastaketa eta Gazta zati bat
dokumentalaren proiekzioa izango dira.

IGANDEA
MARTXOAK 19

ABALTZISKETA
09:00-20:00. Hautetsontzia elizako
atarian jarriko dute.

ADUNA
09:00-20:00. Elizako aterpean egongo
da jarrita bozkalekua.

ALBIZTUR
09:00-20:00. Elizako atarian egongo da
jarrita hautetsontzia.

ALEGIA
09:00. Egun osoko festa plazan jarriko
den karpan. Txaranga, musika,
bertsolariak,...

ALKIZA
09:00-20:00. Hautetsontzia plazan
egongo da jarrita.

ALTZO
09:00-20:00. Bozkalekua Altzo muino
auzoko Arandia tabernan egongo da
hautetsontzia jarrita.

AMASA-VILLABONA
09:00. Hautetsontzien irekiera herriko
plazan irekiko den lokalean (Pilotari kalea,
2).
09:00. Diana herriko musikariez alaiturik.

Baliarrainen astebete lehenago atera zuten argazkia. ATARIA

M19 herriz herri 

11:00. Erraldoi, buruhandi eta Ipotxen
irteera.
12:30. Barrikotea. Pintxoak, edariak eta
musika.
13:00. Kantu jira.
16:00. Oinkari dantza taldearen
emanaldia.
16:30. Bihozkada taldearen kontzertua.
18:00. Gatxet MJaren eskutik musika.
20:00. Hautetsontzien itxiera eta
botoen kontaketa.

AMEZKETA
09:00. Hautetsontzien irekiera plazan.
12:30. Herriko auzo ezberdinen arteko
sokatira dema.

14:00. Bazkaria Zazpi Iturri elkartean.
20:00. Botoen kontaketa.
Egun osoan zehar Zazpi Iturri elkartea
irekita egongo da: pintxoak, edariak,...

ANOETA
09:00. Hautetsontzien irekiera, elizako
zimiterioan.
11:00. Kantu jira herrian zehar.
12:00. Pilota. Pasaka txapelketa azkarra.
Bikoteak: Ramon-Pierre eta Jokin-Unai.
Maider-Nagore eta Oier-Aitzol.
14:00. Talo bazkaria barrikotearekin,
karpan. Pintxoak, postrea eta kafea, eta
norberak berea eramateko aukera ere
izango du.

09:00-20:00. Elizako atarian jarriko
dute hautetsontzia.

GAZTELU
09:00-20:00. Herriko plazan jarriko
dute bozkalekua.

HERNIALDE
09:00-20:00. Hautetsontzia plazan
egongo da jarrita herritaren eskura.

IBARRA
09:00. Agurra dantzatuko dute bozka-
gune guztietan. Sendi Ekintza
elkartean, Jubilatuen taberna aurreko
plazan eta Danon Txokoa taberna
parean egongo dira hautetsontziak.
10:00. Herriko musikarien kalejira
izango da.
11:00. Herriko abesbatzak ere
kantatuko du Danon Txokoako bozka-
gunean
12:00. Plazan euria egiten ez badu eta
aterpean bestela, calçotada egingo
dute.
13:00. Ibon&Josu eta Joxiren zuzeneko
emanaldiak egongo dira Bizi-Nahi
erretirodunen elkartean
18:00. Errukirik Gabe eta Oztopo
taldeen kontzertuak egongo dira
plazan.

20:00. Boto kontaketarekin hasiko dira
plazan bertan.

IKAZTEGIETA
09:00. Hautetsontzia, plazan.
10:00. Trikitilariek herria zeharkatuko dute,
botoa ematera gonbidatuz.
Hamaiketakoa, borondatearen truke.
14:00. Saiheski jatea.
17:00. Ume jolasak.
18:00. Trikitilariek herria zeharkatuko dute,
botoa ematera gonbidatuz.
20:00. Bozketa mahaia itxiko da.

IRURA
09:00-20:00. Hautetsontzia elizako
arkupean egongo da jarrita.

LARRAUL
09:00-20:00. Elizako arkupean jarriko
dute hautetsontzia.

LEABURU-TXARAMA
09:00-20:00. Elizako arkupean jarriko
dute hautetsontzia.

LIZARTZA
09:00-20:00. Bozkalekua Elbarrena 1eko,
bigarren zenbakiko bajuan egongo da
jarrita.

ORENDAIN
09:00. Hautesleku irekiera, Erretore
etxean.
11:00. Ume jolasak.
12:00. Sagardo eta pintxo dastaketa.
19:30. Zahagiardoa.
20:00. Hautesleku itxiera. Boto kontaketa.

OREXA
09:00-20:00. Herriko plazan jarriko dute
hautetsontzia .

TOLOSA
09:00-20:00. Sei leku daude aukeran
botoa emateko, eta tolosarrek non
bozkatu aukeratu dezakete.
1. Amarotz (errepide ondoan).
2. Berazubiko TFK plaza.
3. Inmakulada (Kondeko Aldapa)
4. Herrikide (San Frantzisko pasealekua)
5. Trianguloa plaza.
6. Larramendi (Ermita parean).

ZIZURKIL
09:00-20:00. Bozkalekua Zizurkil beheko
plazan jarriko dute.

16:00. Toka txapelketa haur eta
helduentzat, plazan.
17:00. Zaldiak haurrentzat,plazan.
20:00. Hautetsontzien itxiera eta
botoen zenbatzea.
21:00. Emaitzen aurkezpena.

ASTEASU
09:00-20:00. Bozkalekua herriko
plazan egongo da herritarren eskura.

BALIARRAIN
09:00-20:00. Hautetsontzia taberna
zaharrean egongo da jarrita.

BELAUNTZA
09:00-20:00. Hautetsontzia
elizakoaterpean jarriko dute .

BERASTEGI
09:00-20:00. Aparkaleku berritik Kale
Nagusirako pasabidean egongo da
hautetsontzia.

BERROBI
09:00-20:00. Hautetsontzia  plazan
jarriko dute.

BIDANIA-GOIATZ
09:00-20:00. Elizako aterpean 
jarriko dute bozkalekua, herritarren
eskura.

09:00etatik 20:00etara egongo dira zabalik hautesontziak. ATARIA

EUSKARA
ARNASTU

NAHI DUGU 
Tolosaldea arnasgunea da euskararentzat. Arnasa behar dute, ordea, bertan bizi

diren euskaltzaleek, gehienetan isilpekoa baita euskararen alde egiten duten
lana. Aukera hori egin dutenek, babesa izan dezaten, hasi da euskalgintza

berrantolatzen eta prozesu horrek arnasa hartuko du maiatzaren 27an.

Jon Miranda

T
olosaldea eskualde euskal-
duna da. Bertan bizi den
jendearen usteak horrela
dio eta datuek ere berretsi
egiten dute baieztapena.
Jasota daude 1986tik
2011ra bitarteko datu so-
ziolinguistikoak, eskual-

dez eskualde eta herriz herri. Soziolin-
guistika Klusterrak egiten du datuen
bilketa eta prestaketa lana.

Euskararen indizea Tolosaldean
%78,9koa zen 2011n. Ia 46.000 biztan-
leetatik %71 euskalduna, %15,8 ia eus-
kalduna eta %13,2 erdalduna zen. Ar-

nasgunea da gure eskualdea euskara-
rentzat, «biriketako bat», Urola Kosta,
Lea Artibai eta Nafarroa iparraldeare-
kin (Malerreka, Bortziriak eta Leitzal-
dea) batera. Ez dago hiztegietan doku-
mentatua. Antza, arnasgunearena Mi-
kel Zalbide euskaltzainak asmatutako
hitza da eta, euskararen egoerari eka-
rria, euskaraz normaltasunez, eroso-
tasunez eta ondo bizi daitekeen egoe-
ra eta tokiari egiten dio erreferentzia.

Xabier Bengoetxea irakasleak 2011n
Tolosaldeko lau arnasgune (Alegia,
Amezketa, Asteasu eta Berastegi) az-
tertu zituen euskararen erabilera sen-
dotzen ala ahultzen ari ote zen jakite-
ko [TOLOSALDEKO ATARIAren 128. zenba-

kian sakonago, 2014-05-30]. Datu so-
ziolinguistikoek konfirmatu egin di-
tuzte ikerketa horretan aterako ondo-
rioak: gunerik euskaldunenetan bi
hizkuntzek sarbidea dute eta nahaske-
ta gertatzen ari da.

Galtzaundi Euskara Taldeko koor-
dinatzailea da Imanol Artola eta kez-
karako motiboak azaldu ditu datuak
eskutan hartuta: «1981tik 2011rako
epealdian Tolosaldean %7,9an egin du
gora euskaldunen kopuruak baina, 30
urte horietan, %5,8an jaitsi da lehen
hizkuntza euskara dutenen kopurua
eta %4 etxean nagusiki euskara erabil-
tzen dutenena». Bataz besteko datuak
dira eta joera negatiboa ez da hain na-

kurtso egituratu bat eta erremintak
falta izan zaizkigu euskaldunoi. Gure
jarduteko moduari eutsiko dion hor-
ma eraikitzea falta zaigu». 

Momentu honetan «desartikulatu-
ta» ikusten dute eskualdeko euskal-
gintza Galtzaundi Euskara Taldetik.
Berariaz arlo horretan jarduten duten
eragileen artean kokatzen dute Gal-
tzaundi bera, UEMA (eskualdeko 14
udalerri dira mankomunitateko kide)

eta Amasa-Villabona, Anoeta-Irura,
Ibarra, Tolosa eta Zizurkilen aritzen
diren euskara teknikariak. Propio eus-
kara biziberritzeko lanean jarduten
dute, baita ere, tokiko euskarazko he-
dabideek –TOLOSALDEKO ATARIA tarte-
an– eta eskualdeko ikastetxeek. Gero,
badira, «bide-batezko euskalgintza»
dei geniezaiekeen eragileak, euren jar-
duna erabat euskaraz egiten dutenak,
eta honenbestez, hizkuntzaren nor-
malizazioari laguntzen diotenak. 

«Bagara, baina ez gabiltza elkarre-
kin», esan du Galtzaundiko koordina-
tzaileak: «Artikulazio falta ikusten
dugu. Indarrak alperrik galdu ditugu

21

zabalagoak ditugu baina harreman
horietako asko sare sozialen bitartez
datozkigu. Sare horietan beste hizkun-
tzek presentzia handia dute. Eta ho-
rrelakoetan inertziek beti egiten diote
mesede hizkuntza hegemonikoei eta
kalte minorizatuei».

Kultura-kontsumoak argi adieraz-
ten du euskararen arnasguneetan
ematen ari den aldaketaren norabi-
dea. Orain arte, euskara eta berari lo-
tuta datorren kulturaren transmisioa
indarrean egon da. Naturaltasunez eta
ezer berezirik egin gabe, belaunez be-
laun transmititu izan da. Artolaren
esanetan, «etxean ikasitako hizkuntza
horren indargarri izan dira kalea, lagu-
nartea, auzoa... herri giro osoa izan da
euskararen erabilerarako pizgarri».
Joera hori moteltzen ari Tolosaldean
eta hori «euskaltzaleok horretaz ia
ohartzen ez garela» gertatzen ari da,
Galtzaundi Euskara Taldeko kideen
esanetan. 

Artikulazio beharra
Nire jatetxeko menua gaztelaniaz ja-
rriko dut, badakidalako horrela denek
ulertuko dutela edo Parean dudan
hori ez dut ezagutzen, eta bada ez
bada, aurrena, erdaraz egingo diot.
Gisa horretako baieztapenak ohikoak
dira, baita gurean ere. «Tolosaldea es-
kualde euskalduna da baina kontzien-
tzia falta zaio», esan du Artolak.
«Orain arte intuizioz jardun izan dugu
eta arazoak sortu izan zaizkigunean ez
dugu jakin izan nola egin aurre. Dis-

barmena herri handienetan, Anoeta,
Amasa-Villabona, Zizurkil, Ibarra edo
Tolosan –eskualde buruan, esaterako,
azken 30 urteetan %6,1ean egin du
gora etxean nagusiki euskara erabil-
tzen dutenen portzentajeak—.

Herri txikietan, ordea, biztanleriak
gora egin duen horietan, euskaldunen
dentsitatea beherantz hasi dela era-
kusten dute datuek, batik bat,
2001etik hona. 1986an, adibidez, Ba-
liarraingo biztanle guztiek zuten le-
hen hizkuntza bezala euskara. 2011n,
aldiz, %87,4ak baino ez. Beheranzko
joera hori, oraindik ere nabarmenagoa
izan da Bidania-Goiatzen, gaur egun,
lautik hiruk baino ez baitute euskara
lehen hizkuntza bezala. Gainera,
1981tik 2011ra %26,6an egin du behera
euskararen erabilerak Bidaniako eta
Goiatzeko etxeetan.

Beraz, euskara hutsezko jarduna
galduz doa etxe-giroan, eta elebikoa
zabaltzen. Adituen ustez, bi hizkun-
tzen konpartimentazioa, diglosia
egonkorra, apurtuz doa eta horren or-
dez, diglosiarik gabeko elebitasuna
hedatzen ari da. Artolaren arabera,
«lehen ez bezala, gaur egun, gehienon-
tzat euskara hautu bat da, bi hizkuntza
baldin badakizkizu baten aldeko au-
kera egiten duzu». Deskonpartimen-
tazio fenomenoa, sarritan, mintzalda-
ketaren lehen urratsa izan ohi da.
«Hizkuntza baten edo bestearen alde-
ko hautu horretan faktore askok eragi-
ten dute eta inguruneak eragin handia
du. Geroz eta harreman gehiago eta

Ekimenaren logoa aukeratzeko lehiaketa Nagore Tamayok irabazi du. JOSU ARTUTXA

Momentu honetan
«desartikulatuta» ikusten dute
eskualdeko euskalgintza
Galtzaundi Euskara Taldetik

«Euskaltzaleak  dagoeneko
hasi dira biltzen, eskualdeko
euskalgintzari euskarri osatu
bat nola eman pentsatzeko»

askotan eta ez dugu asmatu elkar eli-
katzen. Modu osagarriago batean jar-
dungo bagenu eraginkorragoa izan-
go litzateke hizkuntzaren indarberri-
tze prozesua Tolosaldean». 

Euskara bezalako hizkuntza bat
ahul dagoenean, arnasgunevak dira
hizkuntzak dituen birika osasun-
tsuenak, eta beraz, edozein indarbe-
rritze prozesu martxan jartzeko abia-
puntu. «Norbaitek eragin beharra
dauka» esan du Igor Agirre, Gal-
tzaundi Euskara Taldeko komunika-
zio arduradunak, «eta iruditzen zai-
gu, gizarte mugimendu antolatuak
izan behar duela motorra». 

Tolosaldeko euskalgintza «berran-
tolatu eta berregituratu» egin behar
dela uste dute euskara taldetik eta
kohesio hori «Galtzaundiren ingu-
ruan» gauzatu behar dela. Agirrek ai-
patu duenez, «euskaltzale ezberdi-
nak dagoeneko hasi dira biltzen, es-
kualdeko euskalgintzari euskarri
osatu bat nola eman pentsatzeko».
Tolosaldean ematen ari diren gogoe-
ta hauek ez dira modu isolatuan
ematen ari, euskalgintza osoa bir-
pentsatze fase batean dagoelako. 

«Uste osoa dago aro bat amaitu eta
beste bat hasten ari dela, berrikasi
egin behar dugula egindakoetatik eta
berrikusi etorkizuna». Euskaltzaleen
Topagunearen baitatik, 2015ean sor-
tutako Berrikasi eta berrikusi doku-
mentutik jasotakoa da adierazpena.
Txosten hori osatzen jardun zuen,
besteak beste, Kike Amonarriz tolo-
sarrak: «Aurrerapauso handiak
eman dira, baina oraindik aukerak
eta beharrak daude. Dikotomia eta
enfrentamendu giro horretatik el-
karlan eta adostasun giro batera pa-
satzeko aukera eta beharra dugu.
Hori bi ideiatan laburbildu genuen:
batetik, zoru komun bat landu behar
dugu euskararen alde gauden guz-
tion artean; bestetik, adostasun hori
erabaki behar dugu aktibazioan, ‘Lipdub’-aren aurkezpen ekitaldian euskaltzale askok hartu zuen parte. JOSU ARTUTXA

TOLOSALDEA

Imanol Artola Galtzaundi Euskara Taldeko koordinatzailea eta antolatzaileetako bat. J.A.

inertziak astinduz eta jauzi kuantitati-
bo eta kualitatiboak emanez. Lau
aditz: elkartu, adostu, aktibatu eta ira-
bazi» (Berria egunkarian, 2016ko
abuztuaren 14an). 

Galtzaundi Euskara Taldean bat da-
toz baieztapen horiekin eta aro berria-
ren zantzuak ere ikusten ditu Artolak
azkenaldian: «Adostasun giro horren
adibide gisa, instituzioen aldetik jarre-
ra egoki bat ikusten ari gara. Esate ba-
terako, gizarte mugimenduarekin ba-
tera ospatu zuten erakundeek azkene-
ko euskararen eguna. Badirudi hori
izango dela bidea, instituzioek gizarte
antolatutik datozen proposamenei
erantzutea». Euskararen eremuan
zoru komuna zabaldu eta eraikitzeko
lanean jardungo dute Tolosaldean, bai
gizarte mailan eta baita maila politiko-
an.

Euskararen aldeko aktibistak
Euskararen aldeko lana gehienean
«isilpekoa, bakarkakoa eta ia-ia anoni-
moa da, sarri pisutsua». Galtzaundi
Euskara Taldean uste dute, hori gerta-
tzen dela, euskaltzaleak antolatuta ez
dauden momentu beretik. «Hizkun-
tzaren hautua egin behar duen norba-
nako horrek, ez badu erreferentziarik,
bere baitan egiten du lan, bere intui-
zioen arabera. Badaude, noski, ipurte-
rre batzuk ingurunea erdalduntzen ari
zaiela ikusita ere, euskaraz egiteko

apustua egiten dutenak, baina oro har,
estrategia falta dugu. Hizkuntzaren
arloan geure hautuak arrazoitzeko ar-
gudioak falta ditugu,kalitateko dis-
kurtsoak eraiki behar ditugu normali-
zazioan eragiteko». 

Norabide horretan, esperientziak
ari dira martxan jartzen Euskal He-
rrian. Eusle metodologia deritzona era-
biliz. Finkatutako harremanetan, egu-
neroko edo ohiko hizkuntzan gaztela-
niatik euskarara gertatzen diren
aldaketa prozesuak aztertu ditu Al-
dahitz ikerketak. 2015ean, Lutxo Egia
idazleak hilabetea eman zuen gaztela-
niaz hitz egin gabe Bilbon eta Egian
Euskaraz Bizi Nahi Dut ekimenean,
berriz, hainbat herritarrek, astebeteko
txandetan, euskaraz bizitzeko ahalegi-
na egin zuten. Esperientzia horiek
Euskal Herriko luze zabalean errepi-
katu dira eta orain, Tolosan hartuko
dute lekua.

Tolosako euskararen mahaiaren
ekimena izango da eta herriko ikaste-
txeetako gurasoekin gauzatuko dute
kanpaina, maiatzaren 8tik 26ra. «Gu-
rasoen hizkuntza ohiturak aztertuta
ikusi dugu umeekin bai, baina elka-
rren artean ez dutela euskara erabil-
tzen. Hortaz, ahal duten guztietan
euskaraz egin ahal izan dezaten, gura-
so batzuk jardungo dute astebetez eus-
karaz. Ahal duten guztietan egingo
dute, eremu guztietan eta uneoro.

Hiru astez, txandaka-txandaka anto-
latuko dira».

Arnastu euskara ‘Lipdub’-a
Gurasoen ekimena amaitu eta bihara-
munean, maiatzaren 27an, Tolosako
Alde Zaharrean Arnastu euskara Lip
dub-a grabatuko da eguerdian. Dina-
mizatzaileen hitzetan, «Tolosaldean,
euskaraz arnasten dugu. Baina, euska-
rak ere arnasten du gurekin. Ekimena-
rekin arnasa hartzea da asmoa, eta
bide batez bide berean jarraitzeko in-
darrak hartzea. Euskararen inguruan
lanean ari den horrek ez dagoela baka-
rrik jakin behar du». Hats hartze bat
izan nahi du ekimenak eta aldi berean,
indar erakustaldi bat, kaleak «alaitu,
koloreztatu eta arnasberritzeko», eus-
karaz.

Euskaltzaleen Topagunetik Euska-
rak 365 egun leloarekin urteak dara-
matzate euskararen ikusgarritasuna
landu nahian. Mosaikoak, jaiak eta Lip
Dub-ak antolatu izan dira. «Modu
alaiena da eta ondo pasatzeaz gainera,
eragin bisual bat izan dezakeena». Ar-
nastu euskara aurkezteko prentsau-
rrekoan, «oraindik ekimena zer zen
erabat jakin gabe», 70 lagun baino
gehiago biltzea aurrekari positibotzat
dute talde sustatzailekoek. Beraz,
maiatzaren 27koa arrakastatsua izatea
espero dute.

Lipdub-aren grabazioarekin amai-
tuko al da dena? «Edo dena hasi. Ar-
nastu euskara ez da ezerezetik sortzen
eta ez da maiatzaren 28an berez desa-
gertuko. Utziko du bere arrastoa», ai-
patu du Artolak. Galtzaundi Euskara
Taldearen inguruan hainbat euskal-
tzalek abiatu duten bideari arnasa
emango dio eta erakutsiko du Tolosal-
deak euskaren inguruan duen posizio-
namendua. «Euskararen alde egote-
tik, euskararen alde egitera pasa be-
harko genuke. Konpromiso batzuk
hartu eta ekin. Euskaren aldeko akti-
bistak bihurtu». 

MAIATZAK 27:
HITZORDUA
TOLOSAN
Egutegian apuntatzeko data izango da eskualdeko
euskaltzaleentzat eta guztion ekarpena garrantzitsua
izango dela esan dute antolatzaileek, norbere ikurrak
eramanda parte hartzera animatu dituzte herritarrak

Jon Miranda

E uskarak 365 egun baditu,
euskararen nazioarteko egu-
naz aparteko egun batean
ere egin daiteke euskararen

aldeko festa bat». Lipdub-ak gainera
ez du B planik, ezin da errepikatu eta
unean bertan sortzen denak balio du.
Hortaz, eguraldi ona ia seguru izatea
ere kontuan hartu dute antolatzaileek.
«Giltzarriaren galdeketa, Korrika...
ekimen ugari dago asteotan gure es-
kualdean eta behin horiek igarota, tar-
te bat utzi beharra zegoela iruditzen
zitzaigun. Maiatza bukaera aproposa
da. Umeek Eskola Kirola ordurako bu-
katuta daukate eta ekainean eskoleta-
ko festak izan aurretik egin nahi ge-
nuen».

Ez da erraza ordea, beste ekimenik
gabeko larunbat bat topatzea Tolosan.
Maiatzaren 27an, Musikherria egingo
da adibidez. Agirrek azpimarratu due-
nez, «sinergiak baliatuko ditugu eta
musika eskolak bide batezko euskal-
gintza egiten duela ikusita, indar bate-
ratze bat bezala planteatuko dugu, el-
karri lagunduz prestatuko dugu egu-
na».

2015ean Elgoibarko Izarra Euskara
Taldeak grabatutako lipdub-a hartu
dute erreferentziatzat Arnastu euska-
rako talde eragilean biltzen diren la-
gunek. «Kronograma eskatu genien
eta hori jarraitzen ari gara gutxi gora
behera. Orain, jendea aktibatzea falta
zaigu». Eguna ondo planifikatzea dute
helburutzat, dena ondo atera dadin

baina badakite «dena ondo ateratzea
ez dagoela gure esku bakarrik, eskual-
deko euskaltzaleen esku baizik, denok
gara parte».

Komunikazioaren alorrari garrantzi
handia eman diote. Arnastu euskara
izenarekin perfilak zabaldu dituzte
Facebooken eta Twitterren. «Eguna
gerturatu ahala, jendeak plataforma
horiek baliatzea gustatuko litzaiguke
prestaketa lanak nola doazen erakus-
teko edo argazkiak elkarbanatzeko»,
esan du Igor Agirre komunikazio ar-

‘Lipdub’-ean parte hartzeko deialdia luzatu zuten 70 euskaltzale

Nagore Tamayoren logoa,
Laketen doinuak eta
Oihana Iguaranen hitzak

Arnastu euskara ez da gaur sor-
tu, hilabeteetako lana dago atze-
tik eta ekimenaren logoa auke-
ratzeko lehiaketa bat jarri zuten
martxan antolatzaileek. Lehia-

keta hori, TOLOSALDEKO ATARIA eta 28
Kanalaren bidez zabaldu zen eta
lehiaketa iragartzeko egindako
spot-a 1.500 lagunek baino gehia-
gok ikusi zuten. 

50 lanetik gora jaso ziren eta logo
irabazlea Nagore Tamayo gazteak
egina da. Ondo sustraitutako
zuhaitza irudikatzen du eta ada-

rrak lau haizetara zabaltzen ditu.
Berak egindako irudiak ilustratuko
du Arnastu euskara ekimena.
Lehiaketa irabazteagatik Go Proa
eraman du Tamayok.

Maiatzaren 27an lipdub-an en-
tzun eta dantzatuko den kantua,
propio Arnastu euskararentzat
egindakoa izango da eta izen hori

eramango du. «Hasi Anoetako fes-
tetatik San Migelak bitarte eskual-
dean gehien entzungo den kantua
izango da, ziur». 

Ekimenaren talde sustatzaileak
libre utzi die sortzaileei kantua egi-
teko bidea. Laket taldeak osatu ditu
doinuak, aipatu dutenez, «melodia
erraza du, erritmo latinokoa da eta

ballenato estilo horretan, dantza-
rako gogoa jartzen du». 

Doinu horien gaineko hitzak jar-
tzeko lana Oihana Iguaran Amasa-
ko bertsolariari hartu ditu. «Zortzi-
ko txikian eta oin asko erabilita
«bere modura maneiatu du» kan-
tua eta «ederra» geratu da. 

Gutxi batzuek izan dute kantua

entzuteko pribilegioa. Orain gra-
bazio lanetan ariko dira Laket
taldekoak eta aurki entzun ahal
izango dute eskualdeko euskal-
tzaleek. 

Abestia hartu, entzun, probatu
eta koreografia prestatzera ani-
matu nahi dituzte euskaltzaleak
Arnastu euskara ekimenekoek.

duradunak. Informazio kanal hutsak
direnak, maiatzaren 27ra bitartean
«arnasberritzea» espero dute, horreta-
rako #arnastueuskara traola erabilita. 

Izen bera eramango duen webgu-
nea –www.arnastueuskara.eus– lip-
dub-ean izen emateko erabiliko dute.
«Alde Zaharrean egingo da ibilbidea
eta kantuaren iraupenaren arabera
banatuko dira metroak. Webgunean
irudikatuko dugu ibilbidea zenbate-
raino dagoen beteta. Hala ere, behin
betetzen denean er , izena ematen ja-

rraitu ahal izango du jendeak, gero bu-
kaeran parte hartu duen multzo hori
guztia irudikatu nahi dugulako». An-
tolatzaileak arduratuko dira gero, eus-
kaltzaleak ibilbidean zehar kokatzen
eta haiei kantuaren zati bat esleitzen.
Koreografo talde bat ere arituko da, bi-
deo eta abestiari giroa eta koherentzia
bat emateko. «Talde bakoitzari esan
nahi diogu eramateko bere bereizga-
rriak diren gailuak eta elementuak,
lipdub-a aldarri eta kolorez osatu ahal
izateko». 

Ekimena antolatzeaz arduratu den
15 pertsonako taldeak, ate guztiak joko
ditu hemendik eta maiatzaren 27a bi-
tartean. «Inork ez dezala esan ez zi-
tzaiola kasu egin. Festa horretan de-
nok dugu zeresana eta gutako bakoi-
tzaren ekarpena garrantzitsua izango
da. Tolosaldeak euskara arnasten due-
la erakustea da helburua, kaleko airea-
ren bitartez, gure eskualdean euskara
inoiz baino gehiago arnasten dela argi
adieraztea». Maiatzaren 27an, eguer-
dian, Tolosako Alde Zaharrean.

kaltzalek baino gehiagok Tolosan, eta Zerkausitik argazkia atera zieten. JOSU ARTUTXA

OSTIRALA
MARTXOAK 17

ANOETA
FILMA
15:00. Sufragistas filma ikusteko 
aukera egongo da, Mikelasagasti
auditoriumean.

AMASA-VILLABONA
MUSIKALA
20:30.Gutuna ikuskizuna Musikomeria
elkarte kulturalaren eskutik, Gurea
antzokian.

BERASTEGI
GAZTE FESTAK
18:00. Futbol partida herriko 
neska-mutilen artean. 
Ondoren. Trikipoteoa.
21:00. Herri afaria.
00:30. Erokomeri erromeria taldea
goizaldera arte.

ELDUAIN
TALO JATEA
19:30. Talo jatea egingo dute herritarrek,
Biltokian.

TOLOSA
AHOZ AHO JAIALDIA
17:30. Minimaliak saioa izango da
haurrentzat, euskaraz eta gaztelaniaz,
Dorleta Kortazar eta Marissa
Paliquerekin.
22:00. Marissa Palique ariko da,
Amarozko Auzo Etxean, gaztelaniaz.
GIPUZKOA ENCOUNTER
11:00. Hasiera emango informatika

festari, hiru egun etengabeko ekinean.
400 ordenagailu sarean konektatuta, 10
Gb/s-ko Internet konexioarekin.
Tolosako Usabal kiroldegian, 3000 lagun
inguru bildu nahi ditzute. 
ANTZERKIA
20:30. Jainko Basatia antzerkia Aitziber
Garmendia, Mikel Losada, Andoni
Agirregomezkorta eta Tessa Andonegi
aktoreek antzeztuko dute komedia
dramatikoa, Begoña Bilbaoren
zuzendaritzapean, Leidorren.
MUSIKA
22:30. Soziedad Alkoholika taldeak
Sistema Antisocial lan berria aurkeztuko
du, Bonberenean. 
MUSIKA
23:30. Star Blues taldearen kontzertua
izango da, Orbela tabernan.

LARUNBATA
MARTXOAK 18

ADUNA
XUIRA ZIRKU IKUSKIZUNA
19:30. Off, begira ez zaudenean ikuskizuna
eskainiko dute, Asvinenean. Sarrera: 7 euro.

BERASTEGI
GAZTE FESTAK
15:00. Mus Txapelketako finalak.
17:30. Antzerkia Berrobiko antzerki
taldearen eskutik.
Ondoren. Sagardo dastaketa eta LAMB
dantza-borroka erakustaldia. Tolosako
senegaldarren eskutik.
00:30. Bihozkada eta Fan&Go erromeri
taldea goizaldera arte.

ORENDAIN
SENDABELARREN TAILERRA
09:30. Clara Gutierrez Arana biologo eta
etnobotanikan adituak emango du tailerra,
Orendaingo Udalak antolatuta. Landare
aromatikoak: baratzerako, aromaterapia,
edariak,... izango da saioa.

TOLOSA
GIPUZKOA ENCOUNTER
Egun osoan. Informatika festa izango da.
400 ordenagailu sarean konektatuta, 10
Gb/s-ko Internet konexioarekin, Tolosako
Usabal kiroldegian. 
BRADERIE AZOKA
09:45. San Frantzisko pasealekuan zinta
mozketa Nerea Letamendia zinegotzia eta
Beñat Led Tolosa&Co-ko lehendakariaren

Agenda

eskutik. Omenaldian 2016ean erretiroa
hartutako komertzioei. Tolosako
dendek kaleak hartuko dituzte. 
16:00-20:00. Umeentzako tailerrak
eta ludoteka, Zerkausian.
17:00. Plaza Berrian gimnastika
erritmikoko taldea. 
17:30. Trianguloan gimnastika
erritmikoko taldea. 
18:00. Lopez Mendizabal plazan
gimnastika erritmikoko taldea. 
18:00-20:00. Kalean txaranga ibiliko da
San Frantzisko elizaren paretik hasi eta
kalez kale Alde Zaharrean amaitzeko.
HITZALDIA ETA BAZKARIA
11:00-13:00. Agirre bere denboran:
Foralitatearen krisitik II. Errepublikara
(1841-1931), hitzaldia izango da,
Batzokian. Agirre Lehendakari izan
zuen lehenengo Eusko Jaurlaritza osatu
zenetik 80 urte igaro ziren iaz.
Urteurrenak abagunea eskaintzen duu
XX. mendeko euskal politikari
entzutetsuenaren figurari so eginez,
bere dimentsio politikoa eta
intelektuala ezagutu eta bere ereduaz
ikasteko. Hitzaldia Gregorio Monrealek
eskainiko du, Gipuzkoako EGIk
antolatuta.
Jarraian. Bazkaria.
ORIA IBAIAREN GARBIKETA
11:00. Martxoaren 22a Uraren
Nazioarteko Eguna dela eta, Oria
ibaiaren garbiketa egingo da.
Zerkausiko ontziralekutik hasi eta
Berazubira bitarteko eremua garbituko
dute.
ELKARRETARATZEA
17:30. Tringuloan, mendebaldeko
Saharan preso politikoen aurka
burutzen ari den Gdeim izik epaiketa
salatzeko elkarretaratzea egingo dute,
Tolosaldean bizi diren Mendebaldeko
Saharako herritarrek deituta.
TXOTXONGILOEN
NAZIOARTEKO EGUNA
Antzokian
18:30. Txotxongiloen Nazioarteko
Eguneko mezuaren irakurketa.
18:35. Arturo eta Clementina
ikuskizuna, Granadako Titiritran
konpainiaren eskutik.
19:30. La Pantoja txotxongiloaren
dohaintza, Arpegitaldearen eskutik.
Museoan

19:45. Barriga verde Feriaz Feria,
erakusketaren irekiera.
Topic-eko Ambigun
20:15. Txotxongiloen Nazioarteko
Eguna ospatzeko luncha, Euskal
Herriko UNIMAko bazkideen
txotxongilo bat-bateko saioekin.
MUSIKA
22:30. Lagrimas de sangre taldearen
kontzertua, Bonberenean. Sarrera: 8
euro.

ZIZURKIL
IPUIN UNIBERTSOA FAMILIAN
11:30. Ba al dago gauza aspergarriagoa
printzesa arrosa izatea baino? Aizan
taldearen eskutik.

IGANDEA
MARTXOAK 19

AMASA-VILLABONA
KONTZERTUA
18:00. Villabonako Eresargi txiki eta
Donostiako Zuhaizti abesbatzek
kontzertua eskainiko dute, Jesusen
BIhotza elizan.

BELAUNTZA
SAN JOSE EGUNA
10:30. Meza San Jose ermitan.
Ondoren. Hamaiketako legea
bertaratzen direnentzat, Bentan.

TOLOSA
GIPUZKOA ENCOUNTER
Egun osoan. Informatika festa izango
da. 400 ordenagailu sarean
konektatuta, 10 Gb/s-ko Internet
konexioarekin, Tolosako Usabal
kiroldegian. 

ASTELEHENA
MARTXOAK 20

AMASA-VILLABONA
AURKEZPENA
19:00. Aiztondoko Denbora Bankuaren
aurkezpena Aljibean, Denboraren
truke, zerbitzuak nola trukatu azalduko
da aurkezpen ekitaldi honetan. 

ZINEMA

LA CIUDAD DE LAS
ESTRELLAS
Larunbata (19:30 eta 22:30).
Igandea (19:30 eta 22:00). 
Astelehena (20:30). 
Ikuslearen eguna.
Leidor, Tolosa. 

TERESA ETA GALTZAGORRI
Igandea (17:00).
Haurrentzako emanaldia
euskaraz.
Leidor, Tolosa. 

Igandea (17:00).
Haurrentzako emanaldia
euskaraz.
Gurea, Amasa-Villabona.

LION
Larunbata (22:00).
Igandea (19:30). 
Astelehena (21:00).
Ikuslearen eguna.
Gurea, Amasa-Villabona.

107.6 fm . www.ataria.eus
2017ko martxoaren 17a

AGENDA

ANOETA
BILERA
18:00. Euskal Herriko Mus
Txapelketako finala antolatzeko bilera
egingo da, udaletxean. Martxoaren
25ean herrian ospatuko den Euskal
Herriko Mus Txapelketako finalaren
antolaketaz hitz egingo da.

TOLOSA
ODOL EMATEA
18:00. Gipuzkoako Odol Emaileek
herritarrei dei egiten diete odola
ematera joateko, kultur etxera.
IRAKURKETA K<LUBA
18:30. Novela familiar John
Lanchesterren liburua izango da irakurri
beharrekoa, Aranburu jauregiko udal
liburutegian izango da saioa, gazteleraz.
Dinamizatzailea: Monica Leiva.

Duela egun gutxi
Emakumeen  Nazioarteko
Egunaren harira ospakizun
eta aldarrikapen ugari egon

da. Horien artean bat, hunkigarria
zein esanahi eta senti-
menduz beterikoa, Sabin
Etxean egindakoa izan
da. Emakume abertzale-
ei egindako omenaldi
horretan, gerra garai au-
rretik hasi eta gerora ere
emakume askok eginda-
ko esfortzua eta lana
omendu ziren. 

Emakume haien hi-
tzetan, aberria barrutik
egin behar da, ezin da bestela izan.
Horregatik, prest ziren gutunazale-
tan bozkak sartzeko arratsalde osoz,
edo mokaduak prestatzeko batzo-
kian, euskara irakasteko leku ezku-
tuetan, kanpaldiak antolatzeko,...
Eta zergatik?

Aberriaren alde egiteko moduak
zirelako, herria eraikitzekoak, aurre-
ra joatekoak. Kemena zuten, indarra,
ahotsa, eta baita hitza ere. Emakume

Abertzale Batza 1922an sortu zen. Bai,
talde aldarrikapenak bazuen ahotsik
jada, emakumearen ahotsa zuen, eta
EAJren barruan sortutako talde lanak
Euskal Herrian hasi eta gerra kon-

tuengatik gerora erbeste-
an emakumearen adorea
erakutsi zuen.

Sabien Etxean eginda-
ko omenaldian 500 ema-
kumetik gora omendu zi-
tuzten, joan den larunba-
tean, eta noski, haien
testigantza batzuk entzu-
teko aukera izan zen. Zi-
rrara sortzen dute haien
bizipenek, bihotzeraino

sartzen. Ezkutuan ikurriñak nola jos-
ten zituzten, euskara irakasteko ko-
piak nola lortzen zituzten, Aralarko
San Migeleko lehen Aberri Egunaren
harira izandako bizipenak,… Zorretan
gaude.

Aldarrikapen abertzalea eta ema-
kumearen ahotsa baturik, biak bat
eginik, zera datorkit burura: Izan zi-
netelako gara, gora zuek, gora emaku-
me abertzaleak!

ITXAROPENA URKIOLA
IRAKASLEA

Izan zinetelako
gara

Aberriaren alde egiteko
moduak zirelako, herria

eraikitzekoak, aurrera
joatekoak. Kemena

zuten, indarra, ahotsa,
eta baita hitza ere.

Emakume Abertzale
Batza 1922an sortu zen

TXOMIN AZPIROZ
HARITUZ-EKO KIDEA 

«Aste honetan Atariako
bertsoa hiri dagokik!»
Gogoratuaz, ohartu nintzan
ez nula oraindik gairik...
Lankide batek: «Sar hai Google-en,
jartzak zer dan trending topic...»
Sorpresa hartu nuen nik,
#firstdates ta #granhermanoVIP (bis)
Lehenengo bostak irakurri ta
Google itxi nun kolpetik.
Munduan dauden mixeriekin,
ez al da kezka hoberik?

Doinua
Gregario edo la-
guntzaile naiz

Trending topic

Iritzia

IRITZIA

B adut lagun bat. Jaiotzetik za-
matu zuten, bere genero, esta-
tus, familia eta normaltasuna-
ren moralis-

moa. Ohartu zen arte,
katez lotuta zeramala
besteek beraz espero
zuten hori, aurrera
zihoanetan ere zehar-
ka begiratzen ziola
kate hari.  Orduan
hasi zen lotura askatu
nahi horretan, barru-
ra begirako bidaian.
Baina, kateak askatu
ahala, bizipenen
urratuek zamatu zuten.

Lehen, bere sorgin senak hala agin-
tzen zionetan, norbaitengan itsuki si-
nesteko gai zen, baina behin senak
huts egin zionetik, ezer ez da berdin.
Urik ba ote zegoen jakin aurretik ere
salto egiten zuen, guztiari baietz. Bai-
na bi, hiru, lau proiektu hankaz gora
joan zitzaizkionetik, gauzak ez dira le-
hengoak. Izan zen garai bat maitatze-
ak minik ematen ez ziona, baina joa-
ten utzi behar hartatik, asko aldatu

zaizkio kontuak. Lehen, malda elur-
tuetan beherako abiadak eszitatzen
zuen, baina istripu hark dena aldatu

zuen. Eta hala, ha-
rresiak eraiki zituen
bere inguruan, inor
aterik jo gabe sar ez
zedin. Segurtasun
uhala lotu zion bere
buruari, lotu beha-
rrekoa beldurra zela
konturatu gabe. Ka-
teatu zituen besoak,
hankak eta mihia
inpultsoak kontrol-
pean izateko, eske-

rrak noizean behin eurak askatzen
zaizkion, ustekabean. 

Hau da nire lagunaren historia,
neurea eta zeurea. Eraiki eta deseraiki-
tzea, «makro-juizio intimoetan» urra-
tuak osatzea, eskema zurrunak haus-
tea eta, ahal dela, berrietara ez korapi-
latzea. Hitzak jartzea eta oskolak
zartatzea, zeureak eta besterenak. Bi-
dea bidelagunek ederragotzen dutela-
ko, ireki ateak eta askatu segurtasun
gerrikoa.

MADDI SARASOLA EIZMENDI
BETAURREKO BERDEEKIN

Badut lagun bat

Harresiak eraiki zituen
bere inguruan, inor
aterik jo gabe sar ez
zedin. Segurtasun uhala
lotu zion bere buruari,
lotu beharrekoa
beldurra zela konturatu
gabe. Kateatu zituen
besoak, hankak eta
mihia inpultsoak
kontrolpean izateko,
eskerrak noizean
behin eurak askatzen
zaizkion, ustekabean

KOMIKIA JOSEBA ANTXUSTEGIETXARTE

EGURALDIA

OSTIRALA
Udaberri ukituko eguraldiak jarraipe-
na izango du. Eguerditik aurrera hai-
zeak ipar-mendebaldera egingo du,
goizean hego-mendebaldeko haizea-
rekin jarraituko du, tenperatura altua
izango da, 20 graduren bueltara iritsi-

ko da eguneko er-
diko orduetan.
Ondoren, pixka-
naka freskatzen
hasiko da, itsaso-
tik geroz eta hodei
gehiago sartuz. 

LARUNBATA
Goizean oraindik
hodei batzuk
izango dira, ipar-
mendebaldeko

haizea ibiliko da, tantaren bat bota de-
zake, ezer gutxi, orokorrean ateri eu-
tsiko dio. Tenperatura jaitsi egingo da,
15 gradutik pasatzea kosta egingo
zaio. Arratsaldean, haizeak ipar-ekial-
dera egingo du eta pixkanaka ostarte-
ak geroz eta zabalagoak izango dira.

IGANDEA
Eguraldi dotorea etorriko zaigu buel-
tan, ipar-ekialdeko haizea bueltan
etorriko da eta tenperatura ez da ho-
rren altua izango, 15-16 graduren buel-
tan. Zeruari dagokionez, erdi eta goi
mailako hodeiak izango dira, euzkiari
momenturen batean traba egin ahal
diote, ez dute inongo ondoriorik eka-
rriko, ostarteak nagusituko direnez
oso eguraldi atsegina eta sanoa izango
da igandean. 

ASTELEHENA
Eguraldi atsegin eta sanoak astelehe-
nean jarraipena izango du, ekialde,
ipar-ekialdeko haizearen laguntzari
esker, nahiz eta hodei batzuk izango
diren ostarteak nagusituko dira. Ten-
peratura 16-17 gradutan. Gauean, hai-
zeak hego ukitu bat hartuko du.

FARMAZIAK

MARTXOAK 17, OSTIRALA
IBARRA
Egunekoa. Mujika, E. 
Euskal Herria kalea, 3. 
Telefonoa: 943 67 09 15.

MARTXOAK 18, LARUNBATA
TOLOSA
Egunekoa. Bronte, C. 
Korreo kalea, 20.  
Telefonoa: 943 67 60 13.

MARTXOAK 19, IGANDEA
TOLOSA
Egunekoa. Bengoetxea, E. 
Kale Nagusia, 7.  
Telefonoa: 943 67 06 48.

MARTXOAK 20, ASTELEHENA
IBARRA
Egunekoa. Lejeune, L. 
Euskal Herria, 24. 
Telefonoa: 943 67 32 74.

ZERBITZUAK
TOLOSALDEA

www.ataria.eus . 107.6 fm
2017ko martxoaren 17a

IKER 
IBARLUZEA

EGURALDI
MUTILA 

OSTIRALA
17

IGANDEA
19

LARUNBATA
18

ASTELEHENA
20

EGUNERO GAUEKO
GUARDIAKO FARMAZIA: 

TOLOSA • Morant, R. 
Zabalarreta Lorategiak, 1.

Tel.: 943 67 38 49.

ATARIA 
IRRATIA
OSTIRALA
09:00. Hamaiketakoa. Gure eskualdeari
begirada: Gaurkoan, Villabona-Aiztondo
eta Anoetaldea. 
10:00. Pasahitza magazina. 
Iker Ibarluzearen eskutik eguraldia,
Tolosaldea Garatzen, 
Tolosako azokari eskainitako tartea, eta
lehiaketaren atala (deitu 943 698 038ra
edo whatsapp mezua bidali 687 410 033ra
10:45etik 10:55era). 
11:00. Zuzenean Usabal kiroldegitik.
12:00. Entzuteko Jaioak musika saioa. 
16:00. Zebrabidea.
18:00. Goizeko saioak utzitako onena.
20:00. Kantazgora musika saioa.
Tolosaldeko musikarien proposamenekin
osaturiko saioa.

LARUNBATA
10:00. Asteak utzitako onena.
12:00. Hauspo artean. Ander Malbadik
gidatutako trikiti saioa. 
Ondoren. Trikitia.
14:00. (H)ari naizela. 
Imanol Artolak gidatutako bertso saioa.
16:00. Entzuteko Jaioak.
18:00. Entzuteko Jaioak. 

IGANDEA
10:00. Asteak utzitako onena.
16:00. Entzuteko Jaioak.
17:00. Kantazgora. 
Eskualdeko musikarien proposamenak.
18:00. Entzuteko Jaioak. 

ASTELEHENA
09:00. Pasahitza magazina. Iker
Ibarluzearen eguraldi iragarpena,
asteburuak utzitakoaren errepasoa, 
Iñaki Zubeldia Kale Kantoitik, Alngel
Cuerdorekin Zetaren bideaz elkarrizketa,
eta lehiaketaren atala. Aste honetako saria,
azoka produktuen saskia .
11:00. Hamaiketakoa. Gure eskualdeari
asteroko begirada. Gaurkoan, Tolosa. 
12:00. Entzuteko Jaioak musika saioa. 
16:00. Zebrabidea.
18:00. Goizeko saioek utzitako onena.
20:00. Hauspo artean. Ander Malbadik
gidatutako trikiti saioa.

107.6 fm
www.ataria.eus

Gizpuzkoa
Encounter
Usabal 
kiroldegitik 
zuzenekoa
11:00etatik 
aurrera

Jarraitu 
zuzenean
107.6 fm edo
ataria.eus 

Tolosako jatetxe baterako 
zerbitzari bat behar da jangela 

eramateko. Igandeetan jai. 

LAN ESKAINTZA

Interesatuek bidali curriculum-a helbide 
honetara: 92. Posta kutxa Tolosa.

IRAGARKI 
LABURRAK
LAN BILA
Zaintzailea. Emakume euskaldun bat
eskaitzen da helduak zaintzeko.
Interesatuek deitu 618832135 telefono
zenbakira.

SALGAI
Furgoneta. Volkswagen California Coach
T4 salgai. 2.5TDI, 5 zilindroak, 102CV,
nazionala. 340.000 km. Oso ondo zainduta,
beti garagean. extra askorekin (Bizikletak
eramatekoa, toldoa, avance tunel,
kalefakzio estatikoa, konbertidorea...).
Informazio gehiago 630041480.
Autoa.Citroen Berlingo Combi diesel 1.6HDI
SX Plus 92 dut salgai, egoera oso onean.
2008koa da eta 98.000 kilometro ditu.
Alboko ate bikoitza du eta turismo moduan
dago matrikulatuta. Citroen etxeko
tailerrean egin dizkiogu azterketa
mekaniko guztiak. 634 42 26 73.

ZORION AGURRAK

ZORION AGURRAK
Urtebetzeak, 
urrezko 
ezteiak,
ezkontzak,
jaioberriak
...

943 65 56 95

ataria@ataria.eus

San Esteban 20
Tolosa

ZORIONAK !

Galder Zabala Martinez. 
Zorionak eta ondo pasa biharko

partez denen partetik.

ZORIONAK !

Unai Capello (Anoeta). 
Bihar 8 urte. Zorionak aitona eta 

amonaren partetik.

Berriz irekita, 
eguneko 24 ordutan 
12 pertsonako 
lantaldea zure zain
Okindegia, kafetegia, kotxerako osagaiak eta askoz gehiago.

N-1 errepidean, Tolosa-Irura artean.

